
Deg umhaz n uselmed-almad n tutlayin, ilaq ad nebdu s wadda. Anida i yessefk fell-aɣ ad 

d-nessileɣ tarwa n uzekka.Dɣa, tefk-aɣ tegnit iwakken ad nekcem deg umaḍal n warrac 

(amḍal n targit, n yiniten akked tmelsa) iwakken ad ten-nessegrer^ wa ad neddu yid-sen deg 

umecwar n ulmad s tefses d win ara yilin d imleɣwi. 

Aselmed n tutlayin yesɛa azal meqqren deg usegmi akked uselmed s umata. Tutlayin, 

ttaǧǧant inelmaden ad snernin timussniwin-nsen d tzemmar-nsen. Yenna-d MEKSEM : « Iswi 

agejdan n uselmed n tutlayt, am wakken yeẓra yal yiwen, d asiweḍ n yinelmaden akken ad 

smeɣren tamussni-nsen n umawal n tutlayt akked usiweḍ-nsen akken ad sɛun tizemmar iwatan 

deg tɣuri d tira n yifuras n tutlayt akken ma llan. D annect-a i d iswi amezwaru n uɣerbaz. »*1  

Tasnalmudt n tutlayin tekkat amek ara tesnerni timussniwin n yinelmaden ama deg tutlayt 

ama deg tzemmar n tɣuri d tira.  

Tutlayt iman-is (aselmed n yilugan), ur tezmir ara ad teǧǧ anelmad ad yekseb tizemmar 

akkit acku deg uselmed n tutlayin ilaq ad nessiweḍ anelmad ad yegzu aḍris, ad d-ifares s 

timmad-is. Dɣa, tlul-d tesnilest taḍrisant seld n waṭas n yimahilen n yimussnawen n tuzzigt 

(tzerrew iḍrisen). Yes-s, yesɛa unelmad tisura ara t-yawin ɣer usnerni n tzemmar n tegzi 

akked tira. Ad yesseqdec ula d netta tutlayt deg yal taɣult. Yenna-d ROULET ɣef waya : 

 « Seg yiseggasen n 70 d asawen, medden akk ḥsan d akken iswi n uselmed d ulmad n 

tutlayin tayemmat neɣ tis snat mačči d awwaḍ ɣer tezmert tasnilsant yeɛni tazmert deg 

usuddes d tegzi n tefyar, maca anelmad yessefk ad yaweḍ ɣer tezmert n yinaw, s unamek-

nniḍen tazmert deg ufares d tegzi n yinawen yemgaraden. »*2 

Deg uselmed s tarrayt n unekmar s tzemmar, anelmad ad yili d imḍebber ɣef ulmad-is, d 

netta s timmad-is ara yesnernin timussniwin-is, s iwellihen n uselmad d usekfel n wayen 

yelmed yakan. Dɣa, iwakken ad nnernint ugar tmussniwin tutlayanin n yinelmaden, 

yessemras uselmad aṭas n yisulal^ n uselmed am tirmad n unecraḥ, tividyutin, tisfifin n 

wunuɣen^ atg. S umata seqdacen tugniwin, unuɣen s waṭas acku ass-a, yettidir uqcic s 

tugniwin, yessenfalay yes-sent, afares-is yettili s umuqqel. Dɣa, nefren deg tezrawt-a, asalel n 

tesfift n wunuɣen acku tettaǧǧa-aɣ ad nekcem deg umaḍal n warrac (amaḍal n targit, n 

tugniwin d yimesla) iwakken ad neddu yid-sen deg umecwar-nsen n ulmad s tefses. 

 

 
1 MEKSEM, Z. 2010, Tisekkiwin n yiḍrisen : Tagmert d tesleḍt, Lezzayer, Asqamu Unnig n Timmuzɣa, Sb.18. 
2 ROULET, E. 1999, La description de l’organisation du discours, LAL, Didier, Paris, Sb.09. Yebder-it-id 

MEKSEM deg udlis-is : « Tisekkiwin n yiḍrisen. » 

Awalen i yesɛan (^) ad ilin deg tjenṭeḍt uṭ 01°, Sb.71. 

Agnu 

 Tezmer ad tɛiwen tesfift n wunuɣen inelmaden deg tezmert n teywalt neɣ deg ufares n tira 

... Ilaq ad neḥsu d akken ayen akk i yellan d amaynut ɣur yinelmaden, yeslalay-asen-d 

tawnafit^. Ttarran ugar ddhen-nsen ladɣa unuɣen d yiniten d ayen i ḥemmlen warrac ad walin. 

Leqdicat ɣef tesfifin n wunuɣen i yemmugen yakan d ayen i yugten deg tutlayin 

tiberraniyin am tefransist Md : « Le rôle de la bande dessinée dans le développement de la 

compétence scripturale. Cas de la 5ème année primaire », « La bande dessinée et le 

développement des compétences de compréhension de l’écrit en FLE. Cas de la 4ème année 

primaire » atg. 

Ma deg tutlayt n tmaziɣt anagar yiwen n leqdic i yellan. D tazrawt n Master s ɣur LOUCIF 

Ouarda akked TITOUAH Thiziri deg useggas 2017/2018, s uzwel « Aselmed n tesfift n 

wunuɣen deg uɣerbaz amenzu, aswir wis semmus ». Tasdawit n Bgayet. 

Nefren asentel-a ilmend n waya : 

• Azal i tesɛa BD deg uselmed-almad n tutlayin. 

• Izen i yeffren deffir-sent s talɣiwin d yiniten i d-yeslalayen lebɣi n ulmad. 

Deg tezrawt-a, ad nnadi ɣef usemres n tesfift n wunuɣen deg urmud n tira, aswir wis sin n 

uɣerbaz alemmas. Ad nẓer s wudem ussnan leqdic n yiselmaden ɣef tesfifin n wunuɣen. D 

acu-tt temlilt n BD deg tira n tutlayt n tmaziɣt ? D acu i d iswi-s deg tneɣrit n tutlayin ? D aya 

i aɣ-yeǧǧan ad d-nessileɣ asteqsi agejdan iɣef tbedd tezrawt-a :  

S wacu i d-igellu usemres n tesfift n wunuɣen deg tira n tutlayt n tmaziɣt deg uswir 

wis sin n uɣerbaz alemmas ?  

Turdiwin 

Iwakken ad d-nerr ɣef usteqsi-ya nessumer-d snat n turdiwin-a :  

➢ Tasfift n wunuɣen tgellu-d s tmegleyt^ d tedfi^ n ulmad. 

➢ Tasfift n wunuɣen tettɛiwin inelmaden deg ufares-nsen n tira. 

Iwakken ad d-nerr ɣef usteqsi akked turdiwin i d-nefka, nesseqdec snat n tfukas n ugmar 

n yinefkan : 

 I turda tamezwarut, tannayt deg tneɣrit iwakken ad nẓer ma tella tmegleyt s ɣur 

yinelmaden. Ma d turda tis snat, d tasleḍt n yifuras n yinelmaden iwakken ad nwali ma 

tettɛiwin BD deg ufares n tira n yinelmaden. 

Asissen n umahil 

Leqdic-a, nebḍa-t ɣef sin n yixfawen, yal yiwen s yiḥricen-is. 

• Ixef amezwaru : d tiẓri d tesnarrayt, yebḍa ɣef sin n yiḥricen. 

Aḥric amezwaru d tiẓri, ad d-nesbadu deg-s kra n tmiḍranin n BD akked wazal-is deg 

uselmed. Syin, ad d-nemmeslay s tewzel ɣef umezruy n tesfifin n wunuɣen.  Γer taggara n 

uḥric-a, ad d-nemmeslay ɣef tezmert taḍrisant. 

Aḥric wis sin d tasnarrayt, ad d-nessisen deg-s tifukas n ugmar n yinefkan i nessemres 

akked tarrayin n tesleḍt i neḍfer deg tesleḍt n yinefkan-a. 

• Ixef wis sin d tasleḍt n yinefkan, yebḍa ɣef sin n yiḥricen.  

Aḥric amezwaru d tasleḍt n yinefkan n tfelwit n tannayt.  Ma d aḥric wis sin d tasleḍt n 

yifuras n tira n yinelmaden. 

Γer taggara n tezrawt-a, ad tili teggrayt anda ara d-nerr ɣef ugnu akked turdiwin i d-

nessumer deg tazwara. 



 

 
 

 

 

 

 

 

 

Ixef 1 : 

Tiẓri d tesnarrayt 
 

 

 

 

 



 

 
 

Tazwert n yixef 1 

Ixef amezwaru n tezrawt-a d tiẓri akked tesnarrayt. Akken ad tifsus tegzi-s yessefk ad ibedd 

ɣef tarrayt ara as-yefken udem ussnan. Γef waya, nebḍa-t ɣef sin n yiḥricen :  

Aḥric amezwaru d tiẓri, ad yili, d tibadutin n kra n tmiḍranin iɣef ibedd umahil-a. Ad d-

nesbadu tamiḍrant n BD, syin ad d-nawi awal s tewzel ɣef umezruy n tesfifin n wunuɣen, ad 

nuɣal ɣer yiferdisen-is akked tɣuri-s. Ad d-nemmeslay ɣef tuqqna aḍris/tugna, syin akkin ad 

nɛeddi ɣer tesfifin n wunuɣen deg uselmed. Γer taggara n uḥric-a, ad d-nemmeslay ɣef 

tesnilest taḍrisant anda ad d-nawi awal ɣef tezmert taḍrisant, afares n tira akked uḍris. 

Deg uḥric wis sin d tasnarrayt n leqdic-a. Deg tazwara, ad d-nessisen annar ansa i d-newwi 

inefkan, ad nuɣal ɣer usissen n tneɣrit d yinelmaden, ad d-nessisen BD s wacu i nesselmed. 

Tin ɣur-s, ad d-nemmeslay ɣef tarrayin n ugmar i nessemres. Ma deg taggara, ad d-nessisen 

tarrayin n tesleḍt i neḍfer deg tesleḍt n yinefkan.  

 

 

 

  

 



 

 
 

 

 

 

 

 

 

 

 

Aḥric 1 : 

Tasfift n wunuɣen d allal n 

uselmed-almad

Tazwert   

Tasfift n wunuɣen, teṭṭef adeg s wazal-is deg uselmed-almad. Tettuneḥsab d asalel n ulmad 

akked tmegleyt.  

Deg uḥric-a, ad d-nawi awal ɣef tesfift n wunuɣen d wassaɣ-is d uselmed-almad n tutlayin. 

Seg tazwara, ad d-nesbadu BD, Ad d-nebder iferdisen-is akked tɣuri-s syin ad d-nawi awal 

ɣef umezruy-is. Rnu ɣef waya, iswi n usemres n BD deg tneɣrit, asnulfu d BD. Γer taggara n 

uḥric-a, ad d-nemmeslay ɣef tezmert taḍrisant n wallal-a asnalmudan. 

1. Tasfift n wunuɣen : Tabadut, iferdisen-is akked tɣuri-ines 

1.1. Tabadut n tesfift n wunuɣen 

  Ur msefhamen ara yimussnawen ɣef tbadut n tesfift n wunuɣen s wudem usdid, aṭas i tt-

id-yesbaduyen am usexleḍ n tugniwin d yiḍrisen, aṭas daɣ i tt-id-yesbaduyen am wassaɣ n 

usemyigger gar ugraw n tugniwin d yiḍrisen. Ihi nezmer ad d-nini tuɣal tbadut-is tessawen 

acku llan-d yinekcamen n tmiḍranin n yidelsan n tsutwin i yemgaraden. 

   Ilmend TÖPFFER.R : « Tasfift n wunuɣen tettas-d d axaluḍ, tesɛa tazrart n wunuɣen s 

ufus, yal yiwen seg wunuɣen-a yeṭṭafar-it-id ujerriḍ neɣ sin n yijerriḍen n uḍris. Unuɣen war 

aḍris yesɛa anagar yiwen n unamek uffir, aḍris war unuɣ ur yesɛi anamek. »*1 

   Asuddes n BD, yebḍa ɣef sin n yiḥricen d igejdanen (tugna d uḍris) wa yettsemmid 

wayeḍ, rnu aḍris-is ur meqqer ara acku tella tugna i t-id-yessegzayen. 

    Seg tama-nniḍen, ad naf tabadut-is deg usegzawal n Larousse en ligne : « Tasfift n 

wunuɣen d amseḍfer n wunuɣen i yettwaseggmen deg tgezmin i izemren ad d-seknent tikli n 

tmacahut. »*2 

   Ilmend n tbadut-a n Larousse. Imeɣri n tesfift n wunuɣen yezmer ad yegzu anamek 

akked wattal n uḍris anagar s wunuɣen-nni i yellan deg BD. 

1.2. Iferdisen n tesfift n wunuɣen3 

   D tamacahut neɣ d inaw, tettwales-d s tallelt n kra n yiferdisen, nezmer ad d-nebder kra : 

 
* « Elle est d’une nature mixte et se compose d’une série du dessin au trais, chacun de ces dessins est 

accompagnée d’une ou deux lignes du texte. Le dessin sans ce texte n’aurait qu’une signification obscure, le 

texte sans le dessin ne signifierait rien »  
1 TÖPFFER R. 1837, Les histoires en image, réédition par l’édition du SEOUL. 

*« la bande dessinée est une succession de dessins organisés en séquences, qui suggère le déroulement d’une 

histoire ». 
2 LAROUSSE, 2004, Le petit Larousse illustré, Larousse, Paris. 
3 Dictionary, (yemẓer ass n 30 deg yebrir), Quels sont les éléments d’une BD ? [Deg uzeṭṭa], tansa : 
https://dictionary.tn/quels-sont-les-éléments-dune-bd/ 

1.2.1. Talwiḥt^ 

Deg tesfift n wunuɣen, isem talwiḥt, yemmal-d asebter-nni s timmad-is. Tesɛa aṭas n 

texxamin. Wali tugna (1).  

 

1.2.2. Taxxamt^ 

 Taxxamt d tugna-nni anda i ggaren unuɣen akked uḍris. Daxel n texxamin i d-tettwales 

tmacahut.  Wali tugna (2). 

 

1.2.3.  Tasfift^ 

D amseḍfer aglawi^ n waṭas n tugniwin. Yal tasfift tezmer ad tesɛu seg yiwet almi d sḍis n 

tugniwin. Wali tugna (3).  

Tugna 1 : Amedya ɣef telwiḥt n BD. 
 

Tugna 2 : Amedya ɣef texxamt n BD. 

1.2.4. Tililac^ 

D yiwet n talɣa i yettbeddilen. Tettili daxel n texxamt. Deg tlilac, i ttilin yimeslayen neɣ 

yixemmimen n yiwudam. Wali tugna (4).      

                                                                                                                                                 

1.2.5. Aslales^ 

D awalen neɣ d tinfaliyin, semrasen-ten deg BD iwakken ad d-ssenfalin ɣef lḥess neɣ 

yimeslayen. Wali tugna (5). 

MD : Boom boom→ i lbumba  

              ZZZZZ → i yiṭṭes 

             HHHHH→ i taḍsa  

1.2.6. Udlifakti^ 

D izamulen neɣ d unuɣen i d-yeskanayen axemmem neɣ iḥulfan.  Wali tugna (6).  

Tugna 3 : Amedya ɣef tesfift n BD. 

Tugna 4 : Amedya ɣef tlilac n BD. 
 

Tugna 3 : Amedya ɣef uslales n BD. 

Md : Itran d yifrax → tawaɣit, adewwex. 

        Ulawen → leḥmala.  

        Timiqwa → ɛeyyu. 

 

 

 

1.2.7. Tasenfert^ 

D aḍris amecṭuḥ n wullis neɣ n uglam. Yeqqen sriḍ ɣer umaru n BD, yettwassen daɣen s 

yisem « awennit ^ ». Wali tugna (7). 

 

1.3. Taɣuri n tesfift n wunuɣen 

Taɣuri n tesfift n wunuɣen mačči am tɣuri n ungal. Yessefk ɣef yimeɣri n BD ad yebdu seg 

tɣuri takemmalit n telwiḥt. D ayen ara t-yeǧǧen ad yesɛu tikti tamatut ɣef telwiḥt-nni s 

timmad-is seld taɣuri n tmacahut. 

Mi ara tebdu tɣuri s tidet, ad tebḍu s yiman-is ɣef sin (taɣuri n uḍris akked tɣuri n tugna). 

Tuddsa n telwiḥin akkeḍ umseḍfer n texxamin, ttilint seg usawen d akessar. Tixxamin, 

ttwaqqrayent seg uzelmaḍ ɣer uyeffus. 

Tugna 6 : Amedya ɣef udlifaktu n BD. 
 

Tugna 4 : Amedya ɣef tsenfert n BD. 

Deg wattal aɣurbiz, tettuɣal temsalt-a ɣer uselmad iwakken ad d-yaf tarrayt ara yeǧǧen 

inelmaden ad awḍen ɣer ulamd ilmend n lebɣi-nsen. 

2. Amezruy n tesfift n wunuɣen 

Di tallit n uzermezruy, ur yessin ara umdan ad yaru. Yessenfalay s wunuɣen suffel n yiẓra 

d ttawilat-nniḍen iwakken ad d-yales tudert-is, tilawt neɣ ad yili d anagi. 

Taɣerma n wunuɣen tebda-d seg tallit anida amdan, yessuneɣ-d iɣersiwen neɣ imdanen ɣef 

yiẓra d leḥyuḍ. Γef waya, imussnawen ɛekkzen amezruy n tesfift n wunuɣen ɣer teklut^ 

Rupestres akked Lascaux. 

 

 

 

 

Ad naf tisfifin n wunuɣen n Lurup, qqnent ɣer wunuɣen n Rodolphe Töpffer deg useggas n 

1830. Syin akkin, uɣalent d timucuha i yettwassnen deg useggas n 1930 am tedyanin n Tintin.   

 

Ma seg tama-nniḍen, ad naf tisfifin n wunuɣen n Marikan i d-yeffɣen deg tazwara n lqern 

wis 20. Mi d-ffɣent deg yiɣmisen deg useggas n 1930 seld uɣalent ttwassnent mi i d-iban 

Superman deg useggas n 1938.  

Tugna 8 : Taklut Rupestres akked Lascaux. 
 

Tugna 9 : Tasfift n wunuɣen n tedyanin n Tintin. 

Deg lqern wis 20, tasfift n wunuɣen tatrart, tban-d deg tmurt n Yijapuniyen, taneggarut-a, 

tettwassen s tazzla seld ttraḍ anmaḍal wis sin, Md : OSAMU Tezuka. 

Deg tlemmast n lqern wis 20, tedda tesfift n wunuɣen ugar deg Marikan, Lurup n umalu 

am Fransa d tmurt n Beljik. 

 

Tban-d tesfift n wunuɣen deg tmurt n Lezzayer deg yiseggasen n 50 s lmendad n tkulas i d-

wwin seg Studio n Ṭṭelyan « essagresse ». 

Seld timunnent, tban-d BD Tazzayrit tamezwarut « M’quidech » deg useggas n 1969, s 

tutlayt n teɛrabt (ddarja). Mqidec d awadem seg tmacahut n tgemmi Tazzayrit taɣerfant. Yura-

tt Mulud Ferɛun, tban-d deg yiseggasen n 40 s talɣa n BD deg uɣmis n “Liberté” i tikkelt 

tamezwarut. Tamacahut-a, tewwi-d ɣef umezruy n tmurt n Lezzayer. Mqidec d awadem, d  

Tugna 11 : BD n OSAMU TEZUKA. 
 

Tugna 12 : Tasfift n wunuɣen Mqidec. 
 

Tugna 10 : Tasfift n wunuɣen n Superman. 

aǧenniw axabit, yefka afus ɣef warraw n ɛemmi-s i lɣul. Ɛemmuri, yettales-d tigawin n Rica, 

tasaḍt taḥnint maca ad tidir aṭas n tegnatin s sebba n ṭṭaqa-ines ... agraw ad yettnerni, ad d-

tlalan yiwudam d imaynuten. Teqqim akken almi d aseggas n 69, tban-d deg tesɣunt n BD s 

yisem n umsuneɣ (caricaturiste) Ahmed Haruun.*1. 

Ma d tisfifin n wunuɣen s tmaziɣt ur ugitent ara, ulac aṭas n leqdicat i yemmugen fell-as, 

gar wid i yuran ad d-nebder anagar yiwen n umaru i yellan ar ass-a. 

 

2.1. Tasfift n wunuɣen n tmaziɣt   

Kamel BENTAHA d amenzu deg tmurt n Lezzayer i iqeddcen ɣef tesfifin n wunuɣen s 

tmaziɣt. Yessufeɣ-d ammud-is n yifɣal (caricature) amezwaru deg useggas n 2013 azwel-is 

« Amicalment votre ». D ammud i as-yefkan tagnit ad yekcem s wudem unṣib deg umaḍal n 

tesfift n wunuɣen. Yebda amecwar-is s yisem d amsefɣul (caricaturiste) deg uɣmis n « Le 

pays » i d-itteffɣen yal imalas*2. Gar leqdicat-is ad naf : 

2.1.1. Ɛeẓẓi akked Ɛezzul  

D tasfift tamezwarut i d-yessufeɣ deg tezrigin n « Terroirs » deg useggas n 2015, tettawi-d 

ɣef teqsiṭ n yiwen n uqcic i yebɣan ad d-yeṭṭef yiwen n ufrux, maca iswi n tesfift-a d aḥraz n 

ugama akked yiɣersiwen, tewwi arraz amezwaru di temsizelt n FIBDA (Festival International 

de la Bande Dessinée d’alger). *3 

 

 

 

Tugna 13 : Tasfift n wunuɣen Ɛeẓẓi akked Ɛezzul. 

 

 

 

 
1 Lazhari Labter, (yemẓer ass n 15 deg duǧember 2021), « M’quidech a dérangé les tenants de la pensée 

unique. », [Deg uzeṭṭa]. Tansa : ttps://www.elwatan.com/edition/culture/lazhari-labter-ecrivain-journaliste-

mquidech-a-derange-les-tenants-de-la-pensee-unique-06-06-2020 
2 Seg tduli n tesfift n wunuɣen n Kamel BENTAHA. 
3https://www.depechedekabylie.com/culture/162555-azzi-akkud-azzul-premiere-bande-dessinee-en-tamazight/ 

Tugna 15 : Tasfift n wunuɣen Uccen d umeksa. 
 

Tugna 5 : Tasfift n wunuɣen Tamacahut n 

tsekkurt.Tugna 6: Tasfift n wunuɣen Uccen d 

umeksa. 

 

Tugna 7 : Amedya ɣef telwiḥt n tesfiftTugna 8 : 

Tasfift n wunuɣen Tamacahut n tsekkurt. 

2.1.2. Aqejmamar 

D tasfift tis snat i d-yessufeɣ Mass Kamel BENTAHA deg 

useggas n 2017 deg tezrigin n « Asirem ». Tewwi-d tmacahut-a ɣef 

yiwen n umɣar d amecḥaḥ i yebɣan ad yessefreḥ tameṭṭut-is, ɣer 

taggara infeq-as-d iɣes. S akkin, nnuɣen dɣa truḥ temɣart, twureb s 

axxam-nsen. Syin, yettnadi Aqejmamar winna ara as-tt-id-yerren, 

ɣer taggara, d azrem ara as-tt-id-yerren*1.  

 Tugna 14 :  Tasfift n wunuɣen Aqejmamar. 

 

2.1.3. Uccen d umeksa 

Uccen d umeksa n Zayen, d tasfift i d-yewwin arraz 

amezwaru (arraz n Rachid Ɛellic) n tsekla n yilmeẓẓyen di 

temzizelt n Tiregwa deg Canada. Teffeɣ-d deg useggas n 2019 

deg tezrigin n « Asirem ». Tettmeslay-d ɣef wuccen d umeksa, 

uccen d bu txidas ma d ameksa d imestehzi almi i d-yusa 

wuccen yuker-as yiwet n texsi s tḥila-is. 

 

 

2.1.4. Tamacahut n Tsekkurt 

 D tasfift tis smmus i d-yessufeɣ deg Tizrigin n « Asirem », 

deg useggas n 2020. Yerra-as tajmilt i ucennay Yidir. Tewwi-d 

tmacahut ɣef yiwet n tsekkurt i yettwaḥeqren s ɣur yilu, teggul 

ad as-teccekti i lbaz imi tenwa d win i asen-izemren i 

yiɣersiwen-nniḍen maca ɣer taggara d win deg wacu i texdem 

laman i tt-iɣeḍren. 

Tugna 16 : Tasfift n wunuɣen Tamacahut n tsekkurt. 

 

 
1 https://www.depechedekabylie.com/ddk-tamazight/172961-adlis-aqejmamar-n-kamel-bentaha/ 

3. Tuqqna aḍris/tugna deg tesfift n wunuɣen 

Aḍris akked tugna deg BD d iḥricen igejdanen deg lebni n tesfift n wunuɣen. Yella wassaɣ 

gar tugna d tegzi n uḍris. « Iḍrisen d tugniwin qqnen gar-asen am yiwen n wunuɣ. » *1 akka i 

tt-id-yesbadu BLANCHARD. G 

Iḥricen igejdanen n tesfift n wunuɣen wa icudd ɣer wayeḍ, yella wassaɣ n umyismed gar-

asen. 

JOLY Martine, tessadet aya : « Awal d tugna am ukersi d ṭṭabla, ma tebɣiḍ ad teqqimeḍ 

ɣer ṭṭabla, yessefk ad ilin i sin. » *2 Anamek n waya, ur nezmir ara ad nefreq gar yiwen d 

wayeḍ, yella wassaɣ iǧehden, i yettsemmiden tugna d uḍris. 

3.1. Aḍris deg tesfift n wunuɣen 

Aḍris d aḥric agejdan deg lebni n tesfift n wunuɣen. Akka i d-nenna deg tazwara, yettili ɣer 

tama n tugna. Aḍris, yessefk ad yili iwakken ad negzu ugar ullis imi imeɣri ur yezmir ara ad 

yegzu kra n tɣawsiwin s tugna iman-is. Md : imerna n wakud, … 

Aḍris, d aḥric s wazal-is. Yessefk ad yili acku yettazen isallen, yessuɣul tiktiwin n 

yiwudam iwakken ad negzu ameslay-nsen d wayen i yettezzin deg BD. Rnu yettɛiwin uḍris 

deg tegzi n umseḍfer n tedyanin. 

3.2. Tugna deg tesfift n wunuɣen 

Aḥric agejdan wis sin d tugna acku tilin-is deg tneɣrit tessifsus almad ladɣa almad n 

tutlayin. Seg tama-nniḍen, tessnernay amawal n yidles n unelmad. 

Teṭṭef tugna adeg ugar n uḍris acku tekcem deg umaḍal n usugen akked usnulfu anida i 

yezmer ur d-itteffeɣ ara unelmad deg umaḍal-a. D tugniwin i d-ijebden anelmad ɣur-sent. 

Rnu, tugna deg BD d adda deg usuddes-is. Nnan-d BOURRISSOUX. J d PELPEL. P : 

« Tugna d allal asnalmudan ur nezmir ad tt-nbeddel, d agbur agejdan n usileɣ : ixeddem-d 

tirmit i yesɛan iḥulfan, yessefk ɣef yiselmaden ad lemden amek ara tt-sxedmen. » *3 

Yessefk ad nesselmed s tugniwin acku tixutert-nsent meqqret. Rnu, ilaq ɣef yiselmaden ad 

issinen amek ara slemden s wallal-a. 

 

 
* « Textes et images sont "clichés" ensemble, comme un seul et même dessin » 
1 BLANCHARD, G. 1985, « Lettrage en bande dessinée », deg revue Communication et langages n° 64, 2ème 

trimestre, dans instrumentation dans la collecte des données, Sb.65-73. 

* « Mot et image, c’est comme chaise et table, si vous voulez vous mettre à table, vous avez besoin des deux » 
2 JOLY, M. 2002, L’image et son interprétation. Paris : Nathan. 
*« L’image est un moyen didactique irremplaçable, le contenu de formation incontournable : il provoque une 

expérience émotionnelle dont les enseignants doivent apprendre à maitriser l’impact. » 
3 BOURRISSOUX, J. et PELPEL, P. 1992, Enseigner avec l’audiovisuel.  Paris : d’Organisation. 

Tuqqna aḍris/tugna d tulmist i d-yewwi ad tili deg BD acku d yiwet n tewsit iman-is, 

temgarad. Aḍris d tugna, sɛan assaɣ n umyismed. Yal yiwen yessifsus tigzi n wayeḍ. 

4. Tasfift n wunuɣen d allal n ulmad  

BD d allal i yesɛan azal deg uselmed-almad n tutlayin. Igellu-d usemres n BD s waṭas n 

yibuɣar deg tneɣrit (asmeḥses, asugen, ceffu…). Tettɛiwin BD deg tuẓẓut n tzemmar n 

unelmad (tamussni-tilin, tamussni-tigin), anda ara yili d ilelli deg yirmad utlayanen n timawit 

neɣ n tira. 

Ilmend n MASSON Pierre : « Iswi amezwaru n uselmad d asiweḍ n yinelmaden ɣer tegzi n 

BD iwakken ad d-yessuffeɣ amur ameqqran n tumert ilmend n yiswiren n yinelmaden ». *1 S 

tilin n tugna i igezzu unelmad aḍris. Mi ara yaf iman-is deg tegnit taberkant (ur igezzu ara) 

deg uswir n tugna, yezmer ad t-iɛiwen yizen utlayan deg tegzi. Ihi unuɣ icudd ɣer uḍris, 

yessishil tigzi, yessiwiḍ anelmad iwakken ad yessenfali ɣef yiman-is s tlelli deg tegnatin 

yemgaraden. 

  Γef waya, tasfift n wunuɣen, tettaǧǧa inelmaden ad lemden amawal s ttawil n wurar, s 

sshala. Tettɛiwin-iten ugar deg ulmad. 

4.1. Iswi n usemres n tesfift n wunuɣen deg tneɣrit n tutlayin  

Tettazen tesfift n wunuɣen iznan, tettarra-d ɣef wayen i yuḥwaǧ unelmad. Tettaǧǧa-t ad tt-

yessqedec. Ad yegzu addayen n tutlayin.  Nnan-d TARDIF. R akked BOISVERT. J « S tesfift 

n wunuɣen ara yizmir unelmad ad d-ifares yiwet neɣ snat n tefyar n yisallen neɣ n usegzi. 

Syin ad yizmir ad yesseqdec awal iwakken ad iwennet ɣef tugna, d ayen ara t-yeǧǧen ad 

ijerred tiktiwin-is i yesɛan assaɣ d tugna s wudem iwatan. » *2 

Yezmer unelmad ad d-ifares aḍris s usemres iwatan n wawalen d tefyar acku tugniwin-nni 

ttɛiwinent deg usenfali n unelmad. BD, tettaǧǧa anelmad ad yizmir ad d-yales, ad d-yeglem, 

ad d-yessegzi neɣ ad d-yesfukel s usnekwu d uqader n tmelmadt^. Syin, tettaǧǧa anelmad ad 

yesseqdec asileɣ i yesseḥḥan d umawal yelhan. D ayen ara t-yawin ɣer usemres yelhan n 

usigez acku s waya ara yizmir unelmad ad d-ifares aḍris ummid. 

 
* « le premier objectif de l’enseignant sera de permettre aux élèves de comprendre la BD pour en tirer la plus 

grande joie, en tenant compte du niveau des élèves. » 
1 MASSON, P. 1985, Lire la bande dessinée, Lyon, Presse Universitaire de Lyon, Sb 147.  
*« grâce à la bande dessinée, l'élève sera capable de produire une ou deux phrases d'information ou d'explication. 

Ainsi, il va pouvoir utiliser un capital de mot pour commenter une image ce qui lui permet de transcrire ses idées 

de façon claire et en lien avec l'image illustrée. » 
2 TARDIF, R. & BOISVERT, 1999, « L'exploitation de la bande dessinée », deg Québec français, n° 66, Sb.30-64 



Ixef 1 : Tiẓri d tesnarrayt Aḥric amezwaru : BD d allal n uselmed-almad 

27 
 

Seg tama-nniḍen, tettɛiwin BD deg usnerni n tzemmar n tɣuri n yinelmaden. Aya, ara as-

yefken tagnit n usnekwu n umawal i yettusqedcen deg tewsit-a taseklant. Tesnernay tazmert n 

tira n tmucuha mi ara yesseqdec unelmad iferdisen d tulmisin i tesɛa BD. 

4.2. Asnulfu d tesfift n wunuɣen 

Asnulfu d tazmert n usebdeɛ, d tuffɣa seg wayen i nennum. D tazmert i nezmer ad 

nesnerni. Ilmend n GUILFORD : « Asnulfu d tazmert tagejdant i yellan ɣur yal amdan d acu 

kan tella s yiswiren i yemgaraden. Zemren ad ilin kra snulfuyen ugar n wiyaḍ, yerna tezmer 

tezmert-a ad tt-nesnerni ». *1 Tettara BD anelmad d agan^, yesnulfuy ugar, yezmer ad d-yefk 

aṭas n tektiwin i yal tugna, ad d-yessegzi tugniwin-nni s tarrayt-is. D aya i d-yeskanayen tidet 

n tektiwin n unelmad. 

Yal tazrawt tesra i tarrayt iwakken ad taweḍ ɣer yiswi-s. Asentel n umahil-a, ibedd ɣef 

ufares n tira s ttawil n tesfift n wunuɣen. Deg wayen i d-iteddun ad d-nemmeslay ɣef tesnilest 

taḍrisant, ad d-nawi awal ɣef kra n tmiḍranin tigejdanin : tazmert taḍrisant, aḍris, afares s 

tira… acku asentel n tezrawt-a, ibedd ɣef ufares n tira s ttawil n BD dɣa ilaq ad nẓer akk 

timiḍranin-a. 

5. Tasnilest taḍrisant 

Segmi i d-tlul tesnilest n uḍris, tekkat amek ara d-tesbedd ilugan i iwatan, ara d-yessegzin 

tarrayin s wacu i nezmer ad d-naru iḍrisen akken iwata. Tasnilest taḍrisant, tesɛa aṭas n 

tbadutin ideg i d-tettbin txutert-is akked twuri-s. Yesbadu-tt-id RASIER. F akka : « Tasnilest 

taḍrisant (deg yiseggasen n 1960-1970 qqaren-as tajerrumt n uḍris) tanga-ya d aḍris i d 

asentel-is, yeɛni d tanga yettarran tamawt ɣer usezdi d tenmeẓla i yettaǧǧan aḍris ur d-yettbin 

ara d asemyiger aḥerfi n tefyar. » *2  

Γef waya, yewwi-d deg tegzi akked tira n yiḍrisen ad nɛeddi akkin i tefyirt akken ad nerr 

tamawt ɣer uḍris ummid. S wakka ara yizmir unelmad ad yessiweḍ ɣer tzemmar n tira. 

 
*« la créativité est une compétence essentielle présente chez toute personne mais qui existe selon différents 

niveaux. Certains pourraient être plus créatifs que d’autre. Il a ajouté que c'est une compétence qui pourrait être 

développée. » 
1 MEHDADI Y, 2015, « L'apport de la bande dessinée dans le développement de la compétence scripturale chez 

les apprenants de FLE.cas de la deuxième année secondaire. », deg Synergies Algérie, n° 22, Sb.131-141. 

* « On entend par linguistique textuelle (dans les années 1960 – 1970 on parlait de la grammaire de texte) une 

discipline qui prend pour objet la textualité, c’est -à–dire les propriétés de cohésion et cohérence qui font qu’un 

texte est irréductible à une simple suite de phrases » 
2 RASTIER F, yettwabder-d deg udlis n : Meksem. Z, 2005/2006, Isuraz n usezdi d tenmeẓla taḍrisant n tmaziɣt 

: Asnekwu d tesleḍt, Lezzayer, Asqamu Unnig n Timmuzɣa. Sb.10. 

5.1. Tazmert taḍrisant 

Ayen akk i yettekkin ɣer tira mgal timawit yettuneḥsab d aḍrisan. 

Deg timawit, win i yettmeslayen yella deg wakud akked wadeg. Dɣa, izen-is yettaweḍ s 

sshala. Seg tama-nniḍen, tira tettɛeṭṭil deg wakud d wadeg acku win i yettmeslayen iba (ulac-

it). Ihi, tettɛedday tutlayt s unagraw-is i yettwassnen akked uḥader n tjerrumt-is, tirawalt d 

uɣanib-is^ acku yal tutlayt temgarad ɣef tayeḍ.  

Tazmert taḍrisant d tazmert n ufares n unamek. Sbadun-tt-id VINCENT. F akked 

FONTAINE. S : « D tagrumma n tmussniwin, d tiɣbula n tmussni akked tgensas^ n umaru i 

izemren ad tent-id-iseḥḍer deg lawan n ukala^ n tira, ttawint ɣer ufares n uḍris deg kra n 

wattal. » *1 

 Tira d tigawt tuddist. Ilaq ɣef unelmad (amaru) ad iger tiɣri i tmussniwin-is akked tarrayt-

is n tegzi d usuddes iwakken ad d-ifares aḍris iwatan s uqader n talɣa n uḍris iɣef yebɣa ad d-

ifares. Yessefk ɣef unelmad ad yesseqdec akk ayen yessen d wayen i yelmed yakan s tidet am 

tsekkiwin n yiḍrisen. 

5.2. Aḍris 

Yesɛa uḍris tixutert d tameqqrant deg uselmed n tutlayin. S uḍris ara yessiweḍ unelmad ad 

yissin, ad yegzu neɣ ad yessenfali tutlayt akken tebɣu tili. 

Taɣessa taḍrisant, tejmeɛ-d agraw n wawalen akked usemyigger n tefyar i icudden gar-

asent s tesɣunin i yettaǧǧan seg tama-nsent anelmad ad yerr ddhen-is ɣer yigulen-is akked 

useggem n ulmad-is. 

Aḍris d agraw n tgezmin n yiwet n tsekka neɣ n tsekkiwin i yemgaraden. Yal aḍris yesɛa 

iferdisen i t-id-yesnekwayen. Ibedd ɣef sin n yimenzayen d igejdanen : asezdi d tenmeẓla. 

ADAM J.M yenna : « Aḍris d taɣessa tamyellalt tuddist, tesɛa tigezmin d tiwezlanin * neɣ d 

tummidin n yiwet n tsekka neɣ n tsekkiwin i yemgaraden. » *2 

 Yezmer ad yerzu uḍris yiwet n tsekka neɣ kra n tsekkiwin i yemgaraden. Rnu, ad yesɛu 

taɣessa i ibanen. 

 
* « ensemble de connaissance, de ressources cognitives et des représentations d'un scripteur qui peuvent être 

convoquées au cours du processus d'écriture menant à une production textuelle dans un contexte donné » 
1 VINCENT, F. FONTAINE, S. 2018, Le développement de la compétence scripturale, l’évaluation et l’intégrité 

académique : une responsabilité partagée, deg Université du Québec en Outaouais, Sb.06-33 

5.3. Afares n tira 

Tutlayt, akken tebɣu tili iwakken ad tt-nelmed ilaq ad tili teywalt deg tutlayt-a. 

Llant ukkuẓ n tzemmar n teywalt i ilaq ad tent-nesɛu mi ara nebɣu ad nelmed tutlayt : Tigzi 

n timawit, afares s timawit, tigzi n tira, afares s tira. 

Tazmert n ufares s tira i yessawnen deg-sent acku tuccḍiwin i yettilin deg tira ilaq ad asent-

nexdem leḥsab. Ma yella ad yegzu yimeɣri izen mačči am timawit, anelmad yezmer ad 

yessenfali s tlelli acku izen-is yettaweḍ war ma banent-d tuccḍiwin-is. 

Ad nsenned ɣef wayen i d-yenna DANTE Darmawagsa : 

« Tettuneḥsab tezmert n ufares s tira gar tzemmar i iweɛren i ulmad ma nmuqel ɣer tiyaḍ. 

Igulen i yettilin deg timawit nezmer ad d-nini ulac fell-asen acku tikwal ngezzu izen n teywalt. 

Mačči am tuccḍiwin n tira, d tiɣawsiwin i ilaq ad nwexxer fell-asent acku yessefk fell-aneɣ ad 

tent-id-nessenfali akken iwata. Seg tama-nniḍen, maci d ayen i isehlen ad d-nessenfali tiktiwin 

s wudem i iseḥḥan akked unmeẓlan. Yessefk ɣef umdan ad yelmed ’’ad yettaru’’ yerna ad 

yesnam iman-is ’’ad yettaru’’. » *1 

  Γef waya, deg uselmed-almad ilaq ad iheyyi uselmad akken iwata tirmad tisensegmiyin i 

icudden ɣer yiswan n yal yiwet. Ilaq ad yerr inelmaden-is sɛan lebɣi n ulamd. Yessefk ɣef 

uselmad ad yessemres tifukas n uselmed n ufares s tira. Llant yakan deg yiseggasen i iɛeddan 

tfukas s wayes i selmaden deg tneɣrit n tutlayin, gar-asent ad naf tasfift n wunuɣen. Tettak 

tagnit i yinelmaden ad sɛun timegleyt, tigzi akked usnulfu. 

 

*« La compétence de la production écrite est l’une des plus difficile à adapter par rapport à  
d’autres compétences. Les erreurs faites dans la langue orale sont des choses que l’on considère  
normale, car on peut parfois comprendre le message de communication. Inversement, les fautes  
dans la langue écrite sont des choses que l’on doit éviter, car elle devrait toujours s’exprimer  
correctement. D’autre part, exprimer des idées d’une manière correcte et cohérente en écrit n’est  
pas une chose facile. Il faut apprendre à « écrire » et s’habituer à « écrire ». 
1 DANTE Darmawangsa, 2009, (Yemẓer ass n 30 deg Yulyu), « Atelier d’écriture dans l’enseignement de la 

production écrite », deg Universitas Pendidikan Indonesia Sb.01-07 [deg uzeṭṭa], tansa : 
http://file.upi.edu/Direktori/FPBS/JUR._PEND._BAHASA_PERANCIS/DANTE_DARMAWANGSA/File%20

Lama/ATELIER%20D%27ECRITURE.pdf 

*« Un texte est une structure hiérarchique complexe comprenant séquences elliptiques ou complètes de même 

type ou de types différents. »  

1 ADAM J.-M.,1990, Eléments de linguistique textuelle : théorie et pratique de l’analyse textuelle.  Liège, 

Mardaga, Sb.91. 

5.3.1. Tasekka n uḍris 

Tesɛa tsekka n yiḍrisen azal deg uselmed n tutlayin. Deg tezrawt-a, ifuras n tira n 

yinelmaden iwumi ara nexdem tasleḍt deg wayen i d-iteddun rzan tasekka n uḍris n wullis. Ihi 

ad d-nawi awal ɣef tsekka-ya. 

5.3.1.1. Aḍris n wullis 

Amaru, deg uḍris n wullis yettals-d neɣ iḥekku-d kra n tedyant ama teḍra yakan neɣ d 

tasugnant. Ayen yellan d tilawt am tedyant yeḍran, ma d ayen yellan d asugnan am tmacahut. 

Yenna-d Meksem : « D aḍris ideg amaru yettales-d (iḥekku, yettawi-d) ayen yeḍran neɣ 

ayen yellan d asugnan. Yessemlili-d aṭas n tigawin yerzan kra n tedyant teḍra neɣ d 

tasugnant, iḍerrun deg wakud. Ullis yerza akk ayen i d-ttalsen yimdanen. » *1 

Tura, ad nwali ayen yerzan taɣessa n uḍris n wullis d yiferdisen n tutlayt. 

Taɣessa n wullis 2 

S umata, ibedd ɣef semmus n waddaden, d nutni i d-yemmalen taɣessa ɣef wacu i ibedd 

wullis. S wawal-nniḍen, mi ara d-yawi umdan tamacahut neɣ ad d-yales i kra n tedyant d 

addaden-a ara yeḍfer akken ad d-yebnu seg tazwara alma d taggara n wullis. 

Nezmer ad ten-nebḍu ɣef kraḍ n waddaden igejdanen. 

➢ Addad amezwaru. D addad n talwit. 

➢ Addad n tigawin. Aferdis n urway. 

                              Tigawin. 

                              Tifrat n wugur. 

➢ Addad n taggara. D addad n taggara n tegnatin. 

 

Azenziɣ n wudmawen 

Azenziɣ-a, yeskanay-d udmawen i yettilin deg tedyant. Ires ɣef kraḍ n tyugwin :  

➢ Asaḍ/ iswi. 

➢ Amazan/anermas. 

 

1 MEKSEM, Z., 2010, bdr. ya, Sb.42.  

2 MEKSEM, Z. 2010, bdr.ya, Sb.42.  

➢ Amalal/amnamer.  

Ad naf ihi : « Seddis n wudmawen i yettikkin deg wullis. Seddis-a n wudmawen ttemlilin 

sin sin ilmend n twuri-nsen. Sin yesdukkel-iten wassaɣ n lebɣi, bɣan ad awḍen ɣer kra. »1 Yal 

yiwen s tbadut-is, yal tayuga d acu n wassaɣ i ten-yesdukkulen, d acu kan iwudam-a zemren 

daɣ ad ilin d tiɣawsiwin tikmamin am times, adfel…neɣ d tiɣawsiwin timadwanin am tayri, 

tismin atg. 

Allalen n tutlayt2 

Allalen-a, ttilin deg yiferdisen n tjerrumt i yerzan yal tasekka n uḍris. S umata d talɣiwin n 

umyag, imqimen d yisuraz. 

➢ Talɣiwin n umyag : s tuget ttwasemrasent talɣiwin-a, izri, urmir ussid. 

➢ Imqimen : deg wayen yerzan imqimen d yimataren ad naf udem wis 

kraḍ i yugten (asuf/asget). 

➢ Isuraz : ttilin wid i d-yesnekwayen akud n ḍerru n tigawin. S umata, d 

nutni i d-yemmalen amek i yettili umyezwer gar tigawin, seg tmezwarut ar 

tneggarut. 

Taggrayt 

Deg taggara n uḥric-a, ad d-nini tasfift n wunuɣen tesnirif^ tazmert n usenfali s tira ɣur 

yinelmaden, tesnirif tafulment^-nsen. 

BD, tettili d tallelt i yinelmaden deg ufares-nsen s tugna i yellan d allal n teywalt akked 

tegzi n uḍris. 

Tasfift n wunuɣen, tettɛiwin deg usnerni n tzemmar n tɣuri akked tira n yinelmaden. D 

allal asensegmi i yettεiwinen anelmad deg usugen akked usnulfu. 

S wakka, nekfa aḥric-a n teẓri tura, ad nɛeddi ɣer uḥric wis sin n tesnarrayt. 

 

 
1 MEKSEM Z. 2010, bdr.ya, Sb.42  
2 MEKSEM, Z. 2010, bdr.ya, Sb.46. 



 

 
 

 

 

 

 

 

Aḥric 2 : 

Tasnarrayt 

Tazwert 

Yal leqdic ussnan yesra i tesnarrayt acku tesɛa azal d ameqqran deg tezrawin.  

Aḥric-a, yerza asegzi neɣ asissen n wallalen n tesnarrayt i neḍfer deg tezrawt-a s wudem ussnan. 

Deg tazwara, ad d-nessisen annar ideg i d-negmer inefkan, asissen n tneɣrit d yinelmaden akked 

usissen n wammud.  Tin ɣur-s, ad d-nebder tifukas i nessemres i tegmert d tesleḍt n yinefkan. 

1. Asissen n wannar  

  Asentel i nefren yeqqen srid ɣer taɣult n tesnalmudt. Dɣa, nruḥ ɣer uɣerbaz iwakken ad nexdem 

tasestant. Aɣerbaz-a, yezga-d deg tɣiwant n Leqser, aɣir n Bgayet anda i neqseḍ yiwet n tselmadt i 

yesɛan tirmit azal n snat n tmerwin (20) n yiseggasen. Taselmadt-a, teṭṭef sin n yiswiren :  aswir 

amezwaru d wis sin.  

   Gar tmental i aɣ-yeǧǧan ad nefren aɣerbaz-a : d liqrib ɣer wanda i nezdeɣ war ma nettu, 

tiwwura n yiɣerbazen merra sekrent fell-aneɣ acku mazal aṭṭan n Kuruna, yella-d lḥers. 

2. Asissen n tneɣrit d yinelmaden 

   Deg tneɣrit ideg nexdem tasestant, yella unezwu^ yelhan, d tawesɛant, llan deg-s mraw d ṭam 

(18) n yinelmaden, mraw d wukkuẓ (14) d tiqcicin, ukkuẓ (04) d arrac n tmudi n mraw n kraḍ (13) n 

yiseggasen deg leɛmer-nsen. 

  Tasestant-a, tella-d deg tnezzayt, ass n 23 deg mayyu 2021 deg tzeqqa « 03 ». Gar tmental i aɣ-

yeǧǧan ad nefren aswir wis sin :  

• Sɛan asenfar n tesfift n wanuɣen deg ulmud n tefransist deg uswir wis sin. 

• Tazmert n usenfali n yinelmaden, d tin i yellan axir ɣef yiswiren i iɛeddan. 

• Taselmadt i iqeblen ad nexdem tasestant ɣur-s, teṭṭef aswir wis sin. 

3. Asissen n tesfift n wunuɣen  

   Gar tesfifin i yexdem Kamel Bentaha nefren tasfift n « Uccen d umeksa » i yesɛan mraw d 

sḍis (16) n yisebtar, d acu kan nexdem-as agzul, d asemẓi, dɣa tewweḍ ar sḍis (06) n yisebtar, sɛan 

taɣessa n wullis. Meqqret tesfift-a n wunuɣen, ur nezmir ara ad tt-nesɣer deg 45 n dqiqa. 

 Rnu, deg wass wis sin, neǧǧa-d anagar tugniwin iwakken ad nwali tazmert n yinelmaden, acku 

ma yella uḍris ad ten-iɛiwen, ur d-ssenfalayen ara nutni. (Nexdem yakan tazersestant deg tneɣrit-

nniḍen s uḍris, nufa inelmaden ɛawden-d i uḍris n BD). 

    Deg BD ad naf ukkuẓ (04) n yiwudam (Ameksa d tmeṭṭut-is, uccen d tuccent), s umata 

tettmeslay-d tmacahut-a ɣef tḥerci n wuccen d ustehzi n umeksa almi yessaweḍ wuccen ad as-yaker 

tixsi. Wali tajenṭeḍt uṭ° 04 Sb.112. 

4. Tifukas n ugmar n yinefkan 

Ur nezmir ara ad nefren allalen n tesnarrayt akka kan acku yal amnadi d acu i yettuḥwaǧ deg 

tezrawt-is. 

Ammud n tezrawt-a, yettwakkes-d seg tannayt i nexdem deg tneɣrit akked yifuras n tira n 

yinelmaden n uswir wis sin n uɣerbaz alemmas. Yebḍa ɣef sin n yiḥricen. Aḥric amezwaru d 

tannayt n tneɣrit. Ma d aḥric wis sin d tasleḍt n yifuras. Deg wayen i d-iteddun ad d-nessegzi ugar 

iḥricen-a. 

4.1. Tannayt n tneɣrit 

D tarrayt i nesseqdec iwakken ad nessiweḍ ad d-nerr ɣef turda tamezwarut acku d tarrayt tusridt 

anda ara nwali ma tella tmegleyt daxel n tneɣrit neɣ ala. Yenna-d MARTINEAU Stéphane : « D 

allal n tegmert n yinefkan anda amnadi yettuɣal d anagi n wayen i xeddmen yimdanen akked tirmad 

i yettilin deg yigrawen, ḍerrunt deg yiwen n wadeg. » *24 

Aya yettili-d deg wadeg-nni ideg yeḥder umnadi i wayen i iḍerrun srid. 

4.1.1. Asissen n tfelwit n tannayt 

  Nefren tannayt n tneɣrit iwakken ad nessiweḍ ad nessidet turda tamezwarut acku deg tezrawt-a 

nettnadi ɣef unezwu daxel n tneɣrit, ma tella tmegleyt ɣur yinelmaden. Nheyya-d tafelwit n tannayt 

anda i nexdem daxel-is, iferdisen i yerzan timegleyt. 

 Tebḍa tfelwit-a n tannayt ɣef wukkuẓ n texxamin, tamezwarut d taggayin. Tis snat, d imataren 

ara yilin daxel n yal taggayt. Ma d tis kraḍ (03), d tiririt i nebḍa s timmad-is ɣef snat n texxamin, 

« ih » akked « ala » iwumi ara nexdem azamul « X » sdat n tririt i iwulmen. Taneggarut d tamawin i 

yerzan yal tiririt n yal amatar. Wali asebter i d-iteddun. 

 

 

 
*« Un outil de cueillette de données ou le chercheur devient le témoin des comportements des individus et des pratiques 

au sein des groupes en séjournant sur les lieux même ou ils se déroulent » 
24MARTINEAU S., 2005, « L’observation en situation : enjeux, possibilités et limites » deg l’instrumentation dans la 

collecte des données, Association pour la recherche qualitative, Sb.05-17. 

Taggayin 
Imataren  Tiririt Tamawt 

Ih Ala 

Addad n yinelmaden. • Ma bɣan ad tekkin deg 

ulmad-nsen. 

   

• Asmeḥses n yinelmaden 

i usegzi n usentel n 

tenfalit. 

   

Timegleyt n 

yinelmaden. 

• Ma yella unuɣen n tesfift 

jebbden-d tamuɣli n 

yinelmaden 

   

• Teɛǧeb-asen i 

yinelmaden tesfift n 

wunuɣen. 

   

• Sɛan yinelmaden 

timegleyt 

   

Tigzi n 

yinelmaden. 

• Ma yella ssawḍen 

yinelmaden ad xeddmen 

assaɣ gar tugna d uḍris. 

   

   

Tanezzarirt n 

yinelmaden. 

• Tella tnezzarirt deg 

tneɣrit. 

   

Tafelwit uṭ° 01 : Tafelwit n tannayt n tneɣrit. 

 

4.1.2. Asissen n yimataren 

▪ « Ma bɣan ad tekkin deg ulmad-nsen. » Iswi-s, ad nwali ma sɛan yinelmaden lebɣi n ulamd 

s tarrayt-a n usemres n BD. 

▪ « Asmeḥses n yinelmaden i usegzi n usentel n tenfalit. » Iswi-s, ad nẓer ma rran-d 

yinelmaden ddhen-nsen ɣer leqdic i asen-tefka tselmadt. 

▪ « Ma yella unuɣen n tesfift jebbden-d tamuɣli n yinelmaden. » Iswi-s, ad nẓer ma yella 

jebbdent-d tugniwin d wunuɣen ugar tamuɣli n yinelmaden, 

▪ « Teɛǧeb-asen i yinelmaden tesfift n wunuɣen. » Iswi n umatar-a, ad nwali ma iɛǧeb-asen 

ulamd i yinelmaden s useqdec n BD neɣ ala. Ma teslalay-d anecreḥ deg tneɣrit. 

▪ « Sɛan yinelmaden timegleyt. » Iswi-s, ad nẓer ma tella tmegleyt akked tedfi n ulmad deg 

tneɣrit neɣ ala. 

▪ « Ma yella ssawḍen yinelmaden ad xeddmen assaɣ gar tugna d uḍris. » Deg umatar-a, ad 

nwali tiriryin n yinelmaden akked tegzi-nsen. 

▪ « Tella tnezzarirt deg tneɣrit. » Iswi-s, ad nẓer ma aselmed n BD, yeslalay-d tanezzarirt deg 

tneɣrit neɣ ala. 



Ixef 1 : Tiẓri d tesnarrayt  Aḥric wis sin : Tasnarrayt 

 

36 
 

4.1.3. Asissen n temsirt i neḥder 

     Nefka-as i tselmadt tasfift n wunuɣen s wacu ara tesselmed, teɣra-tt, theyya-tt-id i temsirt-nni 

ara neḥder. 

     Ass amezwaru 

    Tamsirt n usenfali s tira tebda-tt s tikci n kra n yisteqsiyen.  

Tin ɣur-s, tferreq-asen akk i yinelmaden BD. Nekkenti, nella nheyya-d yakan mraw d ṭam (18) n 

yimedyaten iwakken yal yiwen ad yesɛu yiwen n umedya. Tessuter-asen tselmadt ad walin tugniwin 

n BD, syin tefka-asen isteqsiyen fell-as. 

       Ass wis sin 

   Nruḥ iwakken ad neḥder tamsirt ideg ara d-arun yinelmaden aḍris s usemres n tesfift n 

wunuɣen. 

   Γer taggara n temsirt, tejmeɛ-d isenfaliyen-nsen, llan ahat wid ur nfuk ara maca d ayen yekfa 

wakud ilaq ad d-sersen, syin neffeɣ-d. Deg tzeqqa n yiselmaden newwi-ten-id yid-nneɣ. 

4.2.  Tasleḍt n warraten (Ifuras n tira n yinelmaden)  

Deg turda tis snat n tezrawt-a, nettnadi ma yella tettɛiwin tesfift n wunuɣen deg ufares s tira n 

yinelmaden. Γef waya, ilaq ad nesleḍ ifuras n tira n yinelmaden. D ayen ara aɣ-yeǧǧen ad neḍfer 

tarrayt-a. 

Nessuter seg yinelmaden ad d-arun aḍris n wullis s usemres n BD « Uccen d umeksa », yal 

yiwen iman-is. Nesseɣta tinfaliyin n yinelmaden iwakken ad nessiweḍ ɣer usidet n turda tis snat n 

leqdic-a. 

5. Tarrayt n tesleḍt n yinefkan 

  Ammud n tezrawt-a, yebḍa ɣef sin n yiḥricen : tannayt n tneɣrit akked yifuras n tira n 

yinelmaden.  

   Deg wayen i d-iteddun ad d-nessisen tarrayin n tesleḍt n yinefkan i d-negmer. Ammud 

yemgarad ula d tarrayt ihi ad temgired. 

5.1. Tarrayt n tesleḍt n yinefkan n tannayt 

   Tarrayt tamezwarut ara nesseqdec d tasleḍt n yinefkan n tannayt i d-negmer seg urmud n ufares 

s tira s useqdec n BD iwakken ad nwali ma yella slalyent-d timegleyt ɣur yinelmaden neɣ ala. 

   Nsemmed tafelwit n tannayt s triryin ɣef yimataren i d-nessumer.  

 S triryin-a akked tamawin i d-nessukes s wacu ara d-nessegzi ayen i yellan deg tfelwit n tannayt 

i yerzan inelmaden n tneɣrit merra. Tasleḍt-a, ad tili s yal amatar iman-is. 

5.2. Tarrayt n tesleḍt n yifuras n yinelmaden 

   Tarrayt tis snat, terza tasleḍt n yifuras n tira n yinelmaden. Iswi-s ad nwali ma ttɛiwinent 

tesfifin n wunuɣen inelmaden deg ufares-nsen n tira. 

Nheyya-d tafelwit-a ddaw n tesleḍt n yifuras n tira n yinelmaden i nebḍa ɣef semmus (05) n 

texxamin. Tamezwarut d taggayin, tis snat d imataren n tesleḍt. Taxxamt tis kraḍ d tuccḍiwin, tebḍa 

s timmad-is ɣef kraḍ n texxamin : tamezwarut d azamul (+), tis snat d azamul (-), taneggarut d 

azamul (+/-). 

 

Taggayin Imataren n tesleḍt Tuccḍiwin 

+ - +/- 
Tuccḍiwin n 

tira 
• Agemmay. 

• Tira n « e » ɣer taggara n 

wawal. 

• « D » n tnila. 

• Amqim awsil. 

• Tussda. 

 

   

Allalen n 

tutlayt 
• Izri, urmir ussid. 

• Udem wis kraḍ. 

• Isuraz n wakud. 

 

   

Taɣessa n 

wullis 
• Azwel. 

• Asigez. 

• Beṭṭu n tseddarin 

(addaden n wullis). 

• Tanmeẓla gar tektiwin. 

• Asfari aḍrisan. 

 

   

Tafelwit uṭ°02 : Imataren n useɣti n yifuras n yinelmaden. 

 

   Ihi tella-d tesleḍt-a ɣef yal afares n unelmad akken ad nwali ma yessemres neɣ yefka azal i 

yimataren i d-nebder. Tiririt, ad tili deg yiwet n tfelwit, ad ilint deg-s tiriryin n yinelmaden merra. S 

usemres n yizamulen-a i yemgaraden, azamul (+) ma yexdem unelmad tuccḍa deg umatar-nni, 

azamul (-) ma ulac tuccḍa deg umatar-nni, ma d azamul (+/-) ma llant kra kan n tuccḍiwin. S 

yizamulen-a ara d-nessegzi ayen i yellan deg tferrawt n unelmad.  

Nexdem i yal aḍris tafelwit n tesleḍt iman-is. Syin nexdem-asent tasleḍt. Tifelwiyin-a ad tent-naf 

deg tjenṭeḍt uṭ° 02. 

 Igmaḍ n tfelwiyin-a nessasmel-iten-id deg yiwet n tfelwit iwakken ad nessiweḍ ɣer yiswi n 

tesleḍt. Wali tafelwit uṭ°04. 

Γer taggara n tesleḍt-a, ad tili tsemlilt ɣef yigmaḍ i d-negmer deg tesleḍt n yifuras n tira n 

yinelmaden. S waya ara nessiweḍ ɣer usidet n turda tis snat n tezrawt-a. 

Taggrayt 

    Deg uḥric-a n tesnarrayt, nebder-d akk ayen i nesseqdec iwakken ad d-negmer inefkan deg 

unnar akked tarrayin n tesleḍt n yinefkan-a iwumi ara nexdem tasleḍt deg yixef i d-iteddun.  

   Nekfa asissen n yixef amezwaru, ad nɛeddi ɣer tesleḍt n wammud n yinefkan, s yigmaḍ-a ara 

nessiweḍ ad d-nerr ɣef usteqsi agejdan n tezrawt-a d usidet n turdiwin i d-nessumer deg tazwara.  

Taggrayt n yixef 1 

Deg yixef-a, i nebḍa ɣef sin n yiḥricen. Deg umezwaru, newwi-d awal ɣef tesfifin n wunuɣen 

akked kra n tmiḍranin yerzan leqdic-a. 

Tasfift n wanuɣen d ttawil amaynut i wallus n tmucuha s useqdec n tugniwin akked wunuɣen, 

tettɛiwin anelmad ad yegzu iswi n tamsirt s sshala. Rnu ɣer waya, yettaf iman-is ugar acku ibedd 

ɣef tugniwin i yettağğan inelmaden ad rren lwelha-nsen ɣer tɣuri d ulmad s tefses. 

Ma deg uḥric n tesnarrayt, nessegza-d tarrayin i neḍfer deg ugmar n yinefkan n leqdic-a. Nesken-

d snat n tarrayin i nesseqdec : tannayt akked tesleḍt n warraten. Rnu, nessasen-d tarrayin s wacu ara 

nesleḍ inefkan n ugmar. 

S wakka, nekfa ixef n teẓri d tesnarrayt tura, ad nɛeddi ɣer yixef wis sin, ixef n tesleḍt n 

wammud n yinefkan i d-negmer. 



 

13 

 

 

 

Ixef 2 :  

Tasleḍt n yinefkan

Tazwert n yixef 2 
   Ixef wis sin n umahil-a, yerza tasleḍt n yinefkan n tegmert. Mi nekfa assisen n yixef 

amezwaru n teẓri akked tesnarrayt ad nɛeddi tura, ɣer ussisen n yixef wis sin. 

    Ixef-a, yerza tasleḍt n yinefkan i d-negmer deg tsestant-a deg uɣerbaz alemmas, aswir wis 

sin. Nebḍa ixef-a ɣef sin n yiḥricen. 

   Aḥric amezwaru d tasleḍt n yinefkan n tfelwit n tannayt i nexdem deg tneɣrit ɣef urmud n 

tɣuri d tegzi n BD. Iswi-s ad nẓer ma xeddment-d tesfifin n wunuɣen timegleyt i yinelmaden. 

   Aḥric wis sin, d tasleḍt n yifuras n yinelmaden ɣef ufares s tira s ttawil n tesfift n wunuɣen 

iwakken ad nwali ma ttɛiwinent BD inelmaden deg ufares-nsen aḍrisan. 

   S yigmaḍ n tesleḍt-a ara naweḍ ɣer tririt d usidet n turdiwin i d-nefka deg tazwara.



 

 
 

 

 

 

 

Aḥric 1 : 

Tasleḍt n yinefkan n tannayt

Tazwert  

   Deg uḥric-a amezwaru n tesleḍt, ad nexdem tasleḍt i yinefkan n tfelwit n tannayt iwakken ad 

nwali ma tella tmegleyt deg urmud n usenfali s tira s ttawil n BD. 

   Tasleḍt-a, terza yal amatar i nexdem deg tfelwit n tannayt n tneɣrit s tamawin i d-negmer deg 

tannayt. Tin ɣur-s, s yigmaḍ iɣer nessaweḍ ɣer taggara, ara nẓer ma tella tmegleyt ɣur yinelmaden. 

1. Tasleḍt n yinefkan n tannayt deg tneɣrit 

Taggayin 
Imataren  Tiririt Tamawt 

Ih Ala 

Addad n 

yinelmaden. 

• Ma bɣan 

ad tekkin deg 

ulmad-nsen. 

×  Iɛǧeb-asen lḥal i 

yinelmaden, bɣan akk ad 

ttikin deg ulmad-nsen, 

ttaken-d tiriyin. Md : 

yettmeslay umaru ɣef tudet 

n yiwet n umeksa, 

tamacahut ɣef txidas n 

wuccen. Rnu ufan-d iman-

nsen deg tsekka-nniḍen n 

ulmad. 

• Asmeḥse

s n yinelmaden 

i usegzi n 

usentel n 

tenfalit. 

×  Tuget n yinelmaden ttafen-d 

tiririt send ad tekfu tselmadt 

asegzi-ines. Drus maḍi n 

yinelmaden ur nettḥessis 

ara. 

Timegleyt n 

yinelmaden. 

• Ma yella 

unuɣen n tesfift 

jebbden-d 

tamuɣli n 

yinelmaden 

×  Tuget n yinelmaden mi 

walan asebter amezwaru n 

BD, rran-d ddhen-nsen ɣer 

tselmadt, yal yiwen acu i as-

d-yeqqar ɣef tugna-nni 

uccen uḥric, uccen bu 

txidas, argaz afenyan…) 

acku inelmaden ḥemmlen ad 

walin initen, unuɣen. 

• Teɛǧeb-

asen i 

yinelmaden 

tesfift n 

wunuɣen. 

×  Inelmaden, ttmeslayen, 

ttaken-d tiriryin ɣef 

tugniwin- nni i yellan daxel 

n BD. Md : d tamacahut, 

amaru ihedder-d ɣef yiwen 

n urgaz d tmeṭṭut-is, telha 

BD s tmaziɣt… Yella 

unecreḥ gar tselmadt akked 

yinelmaden-is. 

• Sɛan 

yinelmaden 

timegleyt 

×  Yella unecreḥ daxel n 

tneɣrit. Tugna tjebbed-d 

tamuɣli n yinelmaden. 

Tigzi n 

yinelmaden. 

• Ma yella 

ssawḍen 

yinelmaden ad 

×  Inelmaden deg tazwara, ur 

ssawḍen ara ad xedmen 

assaɣ gar tugna d uḍris-nni, 

xeddmen assaɣ 

gar tugna d 

uḍris. 

acku deg yiwet n telwiḥt 

kan ur yessawaḍ ara 

unelmad ad yegzu 

tamacahut. Syin faqqen-as, 

bdan-tt-id seg tazwara. 

Tanezzarit n 

yinelmaden. 

• Tella 

tnezzarit deg 

tneɣrit. 

×  Kra n yinelmaden sseɣtayen 

i wiyaḍ mi ara d-fken tiririt. 

Md : amaru ad yehḍer ɣef 

wuccen i yettɛicen deg 

lɣaba, ala, ɣef tḥerci n 

wuccen d netta i iḥercen gar 

yiɣersiwen n lɣaba, yeǧhed 

aṭas yesɛa, tiḥerci almi i as-

tt-yessekleḥ i urgaz-nni. 

Ttmeslayen ɣef tikkelt, 

lemden s wurar, 

ttemsteqsayen gar-asen, 

yella unezwu yelhan deg 

tneɣrit. 

Tafelwit uṭ°03 : Tafelwit n tannayt n tneɣrit. 
 

Tasleḍt-a, terza yal amatar i nexdem d tamawin i d-negmer seg tannayt.  

Deg tazwara, ad tili tesleḍt n yal amatar iman-is. Syin akkin, s yigmaḍ iɣer nessaweḍ deg tesleḍt 

n yimataren n tannayt ara nwali ma tella tmegleyt ɣur yinelmaden. 

1.1. Addad n yinelmaden deg tneɣrit 

▪ Ma bɣan yinelmaden ad tekkin deg ulmad-nsen. 

Iswi n umatar amezwaru, ad nwali ma sɛan yinelmaden lebɣi n ulamd s tarrayt-a n usemres n 

BD. Nessukes-d, aṭas n yinelmaden i yebɣan ad tekkin deg ulmad-nsen acku aṭas deg-sen i d-yerran 

ɣef yisteqsiyen n tselmadt.  

Md : « D acu i d ullis ? D acu-tent tegnatin-is ? »  

Iɛǧeb-asen lḥal i yinelmaden, ttrafaden-d ifassen-nsen, ma d inelmaden-nniḍen ttaran-d war ma 

refden-d ifassen-nsen acku inelmaden ufan-d iman-nsen d ilelliyen, yekkes-asen ukukru. 

Md : « d tamacahut, tesɛa 03 n tegnatin… » 

▪ Asmeḥses n yinelmaden i usegzi n usentel n tenfalit. 

Iswi n umatar wis sin, ad nẓer ma rran-d yinelmaden ddhen-nsen ɣer leqdic i asen-tefka tselmadt. 

Nessukes-d, tuget n yinelmaden ttḥessisen i usegzi n tselmadt. Ttakken-d tiriyin send ad tfak 

ameslay-is Md : « D tamacahut a massa, d BD, tettmeslay ɣef umeksa d wuccen… ». Drus maḍi ur 

nettḥesis ara acku tban-asen-d d tasekka tamaynut n ulmad, ur nnumen ara qqaren-tt. Llan kra n 

yinelmaden sutren-as i tselmadt ad d-tɛiwed asegzi. 

1.2. Timegleyt n yinelmaden 

▪ Unuɣen n tesfift jebbden-d tamuɣli n yinelmaden. 

Iswi n umatar wis kraḍ, ad nwali ma yella jebbdent-d tugniwin d wunuɣen ugar tamuɣli n 

yinelmaden. Nessaweḍ, tuget n yinelmaden mi walan asebter amezwaru rran-d ddhen-nsen ɣer 

tselmadt, kra n yinelmaden qqaren-as :  

« Ma yella d « la BD » ? S tmaziɣt a massa ? ».   

Yal anelmad d acu i d-yenna ɣef tugniwin i yellan deg BD.  

Md : « D tamacahut n wuccen. » 

        « D taḥkayt ɣef wamek i yettɛic wuccen deg teẓgi. »  

        « Jami nwala-tt s tmaziɣt a massa. »  

 Initen-nni akked wunuɣen-nni, jebbden-d tamuɣli-nsen, teslul-asen-d tawnafit akked tedfi, bɣan 

ad lemden ugar. 

▪ Sɛan yinelmaden timegleyt 

Iswi i umatar wis ukkuẓ, ad nwali ad nẓer ma tella tmegleyt akked tedfi n ulmad deg tneɣrit. 

Nessukes-d, aṭas n yinelmaden ttwalin-tt amzun d urrar, yella waṭas n unecreḥ daxel n tneɣrit. Yal 

anelmad acu i as-yeqqar i wayeḍ, ttmeslayen gar-asen tella teywalt. Asemres n BD deg uselmed 

yeslalay-d lebɣi ugar i yinelmaden, ttnadin ad gzun timsal. 

▪ Teɛǧeb-asen i yinelmaden tesfift n wunuɣen. 

  Iswi n umatar wis semmus, ad nẓer ma iɛǧeb-asen ulamd i yinelmaden s useqdec n BD neɣ 

ala. Ma teslalay-d anecreḥ deg tneɣrit. Nwala, yella unecreḥ gar yinelmaden, gar uselmad d 

yinelmaden-is ttmeslayen gar-asen. Yella unezwu n tumert deg tneɣrit. Rnu, bɣan yinelmaden ad 

rnun timsirin i yerzan BD acku yes-sent inelmaden ad lemden rnu ad qesren gar-asen. D inelmaden 

i yessuturen i tselmadt ad asen-ternu timsirin yerzan BD. 

1.3. Tigzi n yinelmaden 

▪ Ssawḍen yinelmaden ad xedmen assaɣ gar tugna d uḍris. 

   Iswi n umatar wis sḍis, ad nwali tiriryin n yinelmaden akked tegzi-nsen. Nessukes-d, aṭas n 

yinelmaden deg tazwara n temsirt ur ssawḍen ara ad gzun tugniwin-nni i yellan deg telwiḥt 

tamezwarut acku mazal tettkemmil teḥkayt, llant telwiḥin-nniḍen simmal nteddu, ttbinent-d tigawin 

n tmacahut. Syin gzan-tt yinelmaden, xedmen assaɣ gar tugniwin yellan uqbel, sugnen-d akken 

iwata tamacahut-nni. (Yiwen n ubriḍ, truḥ tmeṭṭut ɣer urgaz-is, tenna-as : kker fell-ak ad tekseḍ 

lmal, awi-ten ɣer lexla ad ksen ɣef yiman-nsen…) 

1.4. Tanezzarirt n yinelmaden 

▪ Tella tnezzarirt deg tneɣrit.  

D attwel aneggaru, iswi-s ad nẓer ma aselmed n BD, yeslalay-d tanezzarirt deg tneɣrit. 

Nessukes-d, tella tnezzarirt gar yinelmaden deg tneɣrit, ttemseɣtayen gar-asen. 

MD : « Iruḥ urgaz ad ikes yečča-as wuccen lmal-is…, ala, d yiwen n wuccen i as-yeččan yiwen n 

texsi kan mačči lmal-is merra… » 

Ttembaddalen timuɣliwin s unecreḥ, steqsayen taselmadt ɣef wayen ur gzin. S umata, tella 

teywalt yelhan gar-asen akked tselmadt. Rnu, sɛan yinelmaden taflest deg yiman-nsen akked tlelli n 

usenfali. « Tinezzariyin-ayi sɛant tixutert […], ladɣa tid i yettilin deg temsirt n ufares s tira. Neḥsa 

d akken anelmad yettuḥwaǧ tallelt n uselmad neɣ n yimeddukkal-is. » *25  

Tanezzarirt d tagnit anda inelmaden ttuḥwaǧen tallelt. Yettbin-d waya, mi ara qeddcen gar-asen, 

wa yettɛiwin wayeḍ.  Rnu, yettili uselmad ɣer yidis-nsen. 

 

 

 

 

 

 

 
*« Ces interactions sont importantes [...], notamment celles qui ont lieu lors de la séance de production écrite. Nous 

savons que l'apprenant a besoin de l'aide de l'enseignant ou des pairs. » 
25PERRENOUD Philippe, 1991, « De la gestion de classe à l'organisation du travail dans un cycle d'apprentissage » deg 

Revue Des sciences de l’éducation, vol 25, N° 3, Sb.533-570. 

Tasemlilt  

   Deg tesleḍt n tfelwit n tannayt i nexdem ilmend n triryin ɣef yimataren i d-negmer, nessaweḍ 

ɣer yigmaḍ-a, aṭas n yinelmaden sɛan timegleyt, yella unezwu yelhan deg tneɣrit akked tedfi n 

ulmad. Bɣan ad tekkin deg ulmad-nsen, ɣas akken BD d tasekka tamaynut deg ulmud n tmaziɣt 

maca kecmen deg-s, nnecraḥen, shan iman-nsen, ssenfalayen war akukru.  

Tuget n yinelmaden ttemɛiwinen gar-asen ulamma deg tegzi n usentel. Bɣan ad lemden ugar s 

tsekka-ya n ulmad. Γef waya, tasfift n wunuɣen : 

       ●Tettaǧğa inelmaden ad mɛawanen gar-asen s umbaddel n tektiwin. 

       ●Tettaǧğa inelmaden ad ffɣen i unezwu ideg uɣen tanumi, txeddem-d asnulfu d tedfi n 

ulmad. 

       ●Tettekkes akukru d tugdi i yinelmaden, ssenfalayen s tlelli, ttnadin ad gzun ugar. 

●Yes-sent, lemden yinelmaden s tefses. Rnu, yettifsus wawwaḍ ɣer yiswi deg tegnit n ulmad.  

  Deg taggara n tesleḍt-a akked yigmaḍ iɣer nessaweḍ, tisfifin n wunuɣen d allal asensegmi i d-

yeslalayen timegleyt akked tedfi n ulmad ɣur yinelmaden. Xeddment-d anezwu yelhan deg tneɣrit. 

 



 

 
 

 

 

 

 

Aḥric 2 

Tasleḍt n yifuras n tira n 

yinelmaden

Tazwert 

   Aḥric-a wis sin n tesleḍt d aslaḍ n yifuras n tira n yinelmaden n uswir wis sin n uɣerbaz 

alemmas. Iwakken ad nwali ma tisfifin n wunuɣen ttɛiwinent deg ufares n tira n yinelmaden. 

   Tasleḍt-a, tella-d almend n kraḍ n taggayin, yal taggayt tesɛa imataren n tesleḍt i icudden 

ɣer tira n uḍris n wullis. S yigmaḍ iɣer ad nessiweḍ ɣer taggara ad nexdem tasemlilt iwakken 

ad nwali ma twata turda tis snat. 

1. Tasleḍt n yifuras n yinelmaden 

  Yella-d useɣti n yifuras n tira n yinelmaden s usiḍen n tuccḍiwin, anida ugtent tuccḍiwin 

nessers-itent deg texxamt n uzamul (+), anda ulac maḍi neɣ ddaw n tẓa n tuccḍiwin, nessers-

itent deg texxamt n uzamul (-), ma anida llant ugar n tẓa (09) n tuccḍiwin nesseres-itent deg 

texxamt n uzamul (+/-) acku amḍan n yifuras n yinelmaden d mraw d ṭam (18) dɣa nefren ad 

d-neddem azgen n umḍan n yifuras-a. 

 Seld aseɣti n tferrawin n yinelmaden i yerzan tira n uḍris n wullis s ttawil n BD. (Nexdem i 

yal aḍris tafelwit n tesleḍt iman-is, nexdem-asent tasleḍt). Tifelwiyin-a merra ad tent-naf deg 

tjenṭaḍ uṭ°02. 

 Igmaḍ n tfelwiyin-a, nsemlal-iten-id deg yiwet n tfelwit iwakken ad nessiweḍ ɣer yiswi n 

tesleḍt-a. Wali tafelwit uṭ°04. 

 Tin ɣur-s, neddem-d tiriryin n yinelmaden, nexdem-asen tasleḍt almend n yimataren n tesleḍt 

i d-nessumer. Iswi-s ad nwali ma ttɛiwinent tesfifin n wunuɣen inelmaden deg ufares-nsen n 

tira. 

Tafelwit uṭ°04 : Tasleḍt n yifuras n yinelmaden. 

Taggayin Imataren n 

tesleḍt 

Af 

01 

Af 

02 

Af 

03 

Af 

04 

Af 

05 

Af 

06 

Af 

07 

Af 

08 

Af 

09 

Af 

10 

Af 

11 

Af 

12 

Af 

13 

Af 

14 

Af 

15 

Af 

16 

Af 

17 

Af 

18 

Tuccḍiwin n tira Agemmay +/- + + + +/- +/- + + + +/- +/- +/- + +/- +/- +/- - + 

Tira n « e » ɣer 

taggara n wawal 

- - +/- - - - - +/- - - - - +/- - - +/- - - 

« D » n tnila +/- +/- +/- +/- +/- - +/- +/- +/- - +/- +/- +/- +/- +/- +/- - +/- 

Amqim awsil +/- +/- +/- +/- +/- +/- +/- + +/- +/- +/- +/- +/- +/- +/- +/- - +/- 

Tussda + +/- +/- + +/- + +/- + +/- +/- +/- +/- +/- +/- + + - + 

Allalen n tutlayt Izri, urmir ussid - - - - - - - - - - - - - - - - - - 

Udem wis 03 - - - - - - - - - - - - - - - - - - 

Isuraz n wakud - +/- + +/- +/- + +/- +/- +/- + +/- +/- +/- +/- +/- +/- +/- +/- 

Taɣessa n wullis Azwel - - - - - - + - - - - - - - - + - - 

Asigez +/- - +/- +/- +/- - +/- - +/- +/- +/- - +/- +/- +/- +/- +/- +/- 

Beṭṭu n tseddarin +/- - + +/- + - + - - - - - +/- - +/- +/- +/- +/- 

Tanmeẓla gar 

tektiwin 

+/- +/- + + +/- +/- + - + + - - + - - - - +/- 

Asfari aḍrisan - +/- + +/- +/- - +/- - + + - - +/- - - - +/- + 

Tafelwit-a, teskan-d tiriryin i d-nessukes ɣef tmussniwin n mraw d ṭam (18) n yinelmaden 

s useqdec n BD almend n mraw d kraḍ (13) n yimataren n tesleḍt i d-nessumer.  

Ifuras n yinelmaden, wali tijenṭaḍ uṭ° 03. 

   Iwakken ad nwali ayen ssnen yinelmaden d wayen ideg xussen, nsemmed tafelwit-a s 

yizamulen (+, -, +/-) deg wadeg i iwulmen, d tiriryin i yal taferrawt n unelmad. 

1.1. Tuccḍiwin n tira. 

   Nebḍa taggayt-a ɣef semmus n yimataren. Ad nwali deg-s timussniwin i sɛan yinelmaden 

deg yiswiren i yemgaraden am tirawalt, tajerrumt atg. 

   Iswi n yimataren n taggayt-a, ad nẓer ma ferẓen isekkilen n ugemmay, ma ssnen ad arun 

akken iwata. 

▪  Agemmay. 

   Deg triryin n tfelwit n tesleḍt ɣef umatar-a, nessukes-d tuget n yinelmaden ur ttarun ara 

akken iwata, ur lmiden ara agemmay n tutlayt n tmaziɣt merra.  

   Imedyaten :  

Anelmad ur iferrez ara gar « c » d « č » : Necca 

Anelmad ur iferrez ara gar « e » d « i » : Yewen 

Tuccḍa n tira n « gh » : Nighaked 

Tuccḍa n tira n « v » : Vera 

Tuccḍa n tira n « o » : Youfa 

   D acu kra n yinelmaden-nniḍen ttarun akken ilaq, tikkwal ad arun asekkil deg wawal iseḥḥa, 

deg ujerriḍ-nniḍen ad t-arun s tuccḍa. Nezmer ad d-nessegzi aya, d tira s lemɣawla.  

Anagar yiwen n ufares i yufraren deg tira, ulac ula d yiwet n tuccḍa n tira deg-s. Wali Af 17. 

Nezmer ad d-nessegzi amatar-a, s lixsas i yellan deg yiswiren i iɛeddan ɣef ugemmay acku 

inelmaden ur ɣrin ara meḥsub deg uɣerbaz amenzu. Syin ulin-d ɣer useggas amezwaru d 

Kuruna.  Ma d aseggas wis sin, qqaren ass ɣef wass, drus n swayeɛ. Aya merra yesɛa tazrirt 

ɣef tzemmar.

▪ Tira n « e » ɣer taggara n wawal. 

Seg tesleḍt n triryin n yifuras n yinelmaden nessukes-d, tuget-nsen ur xeddmen ara aṭas n 

tuccḍiwin deg wayen yerzan tira n yilem « e » acku gzan tamsirt. Tuget n yinelmaden gzan 

tira n yilem « e » ɣer taggara n wawal deg tutlayt n tmaziɣt ulac-itt. Tikkwal kra kan n 

yinelmaden mazal xeddmen tuccḍa deg tira n yilem « e » acku ttarun akken i ttmeslayen, ur 

ḍefren ara ilugan iwatan n tira tumrist. 

   Ma d ukkuẓ n yinelmaden, yella wanda i d-ɣlin deg tuccḍa n tira n yilem « e » ɣer taggara n 

wawal, maca deg kra kan n wawalen. Md : Af 03, af 08, af 13, af 16 

Imedyaten : Amyag : yelluẓe, tefɣe-d 

                      Tanzeɣt : ɣe, fe 

   Amqim : yesse 

 Tasɣunt : akke 

  Nessaweḍ ɣer tuccḍiwin-a n tira n yilem « e » ɣer taggara n wawal i yellan deg yifuras n tira 

n yinelmaden. Ma d wiyaḍ uran akk akken iwata. Rnu, nezmer ad d-nini ɣef temsalt-a, gzan 

yinelmaden tamsirt-a. 

▪ « D » n tnila. 

   Deg tesleḍt n umatar-a. Nessaweḍ, drus n tuccḍiwin n tira i yellan deg wayen i yerzan 

amatar-a, tikkwal inelmaden sdakkalen « d » n tnila ɣer umyag, tikkwal ttarun-tt maca war 

tizdit. 

   Tuget n tuccḍiwin i d-nessukes, mi ara ternu « d » n tnila ɣer umqim awsil, dinna i d-ttafen 

ugur n tira-s. Md : Af 04, af 07, af 08 

Imedyaten :  Tessad, idyetef, ifɣed 

         Tsekritid, awiyaɣd, qelvaɣed 

Ssnen yinelmaden ad arun « d » n tnila, d acu kan tikkwal sehhun, ttarun-tt war tizdit. Aya 

nezmer ad t-id-nessegzi s tira s lemɣawla. Seg tama-nniḍen, kra n yinelmaden ttafen-d ugur n 

tira-s mi ara tekcem akked umqim awsil. Aya, ula ɣer yinelmaden i yesɛan aṭas n yiseggasen n 

ulmad mazal ttafen-d ugur-a acku tirawalt mačči d ayen i isehlen, ilaq aṭas n ulmad. 

▪ Amqim awsil. 

   Seg triryin n yinelmaden nesnekwa-d, inelmaden xeddmen aṭas n tuccḍiwin deg tira n 

umqim awsil. Tuget-nsen ma ur d-neqqar ara merra, ur ssinen ara tira n umqim awsil ama n 

yisem ama n umyag neɣ n tenzeɣt. Deg yifuras-nsen ttarun-t yeddukkel ɣer wawal-nni sdat-s 

neɣ deffir-s. Md : Af 08, af 13, af 14… 

Imedyaten : 

   Imanis, zlant, temɣarteni, itrebbihen, weḥdensen, asagi. 

Amqim awsil ɣur yinelmaden d ayen ur nefriz ara, ttarunt yeddukkel akked wawal-nni ɣer 

tama-s. Mazal ur ssinen ara ad t-arun akken iwata. Nezmer ad d-nessegzi tuccḍa-ya, s tira i 

ttmeslayen i ttarun war ma rran ddhen-nsen ɣer yilugan n tira n tmaziɣt. 

▪ Tussda. 

Gar tuccḍiwin-nniḍen i ixeddmen yinelmaden, tira n tussda seg tesleḍt n tririyin n yinelmaden 

nesnekwa-d ala yiwen n unelmad (Af 17) ur nexdim ara tuccḍa deg wayen yerzan tussda.  

   Imedyaten : Anegar, ileḥu, telusuɣ, tibera… 

                       Yuffa, irruḥ, accu, ullach 

   Gar tuccḍiwin-a n tussda ama d tussda n tjerrumt neɣ d tussda n tnumi, llan yinelmaden i 

yettarun tussda anda ur ilaq, llan wid i tt-yettekksen deg wadeg-is. Nezmer ad d-nessegzi 

tiririt-a, inelmaden ur gzin ara anda ara d-arun tussda. Rnu, ma ur ssinen ara kra n yilugan n 

tira, md : tira n yilem, dima ad d-ttafen iman-nsen deg wuguren n tira mačči ala deg tira n 

tussda kan. 

1.2. Allalen n tutlayt. 

   Nebḍa taggayt-a ɣef kraḍ (03) n yimataren i icudden ɣer tutlayt iwakken ad nwali 

timussniwin n yinelmaden ɣef useqdec n yiferdisen n tjerrumt deg usenfali-nsen s tira i yerzan 

aḍris n wullis. 

▪ Asemres n yizri, urmir ussid. 

Seg tesleḍt-a, nessukes-d tuget n yinelmaden semrasen timeẓra n yimyagen akken iwata. Ama 

d izri ama d urmir ussid. 

   MD : Yella, yufa, yenna, yečča 

            Yettḥulfu, yettɛasa, yettazzal… 

Yella usemres yelhan i tmeẓra ɣur yinelmaden merra. Nezmer ad d-nessegzi aya, inelmaden 

ẓran deg wullis, yettuseqdac yizri akked urmir wasmi i t-smersen deg yiḍrisen-nsen. Rnu, 

tamsalt n tseftit n tmaziɣt d ayen i isehlen i yinelmaden. 

▪ Asemres n wudem wis kraḍ. 

Seg tesleḍt-a, nessukes-d tuget n yinelmaden ttarran lwelha i usemres n wudem wis kraḍ 

ilmend n umḍan akked tewsit, semrasen-tt akken iwata deg wadeg i ilaqen. 

   Seg yinelmaden, ulac win i yeccḍen, yella useqdec n wudem wis kraḍ s snat n talɣiwin-is 

(asuf/asget). 

   Md :  Yella, tenna-as, tmeṭṭut-is              

             Tɛicin, waḥdensen, warraw-nsen… 

Ur d-ufin ara yinelmaden ugur deg wudem wis kraḍ acku d tutlayt-nsen yakan, ssnen d anwa i 

yettmeslayen d win wumi nettmeslay, dɣa ulac tuccḍa deg umatar-a ɣur yinelmaden merra. 

▪ Asemres n yisuraz n wakud. 

Asemres n yisuraz n wakud ur d-yelli ara s waṭas deg yifuras n tira n yinelmaden.  

   Md :  Yiwen n wass, yiwet n tikkelt, zik, sbaḥ 

 Llan kraḍ n yifuras ulac akk deg-sen isuraz-a, wali Af 03, af 06, af 10. 

Dɣa, nezmer ad d-nini yella lixsas deg usemres n yisuraz n wakud. Rnu, mačči deg yisuraz 

n wakud kan i yella lixsas ula deg yisuraz n tenmeẓla ulac aseqdec-nsen. Yessefk ɣef uselmad 

ad yerr lwelha n yinelmaden-is ɣef temsalt-a n yisuraz acku sɛan azal meqqren deg usuddes n 

uḍris akken tebɣu tili tsekka-s. 

1.3. Taɣessa n uḍris n wullis. 

  D taggayt taneggarut n tesleḍt n tfelwit n yifuras n tira n yinelmaden. Nebḍa-tt ɣef semmus n 

yimataren n tesleḍt. Ad nẓer timussniwin i sɛan yinelmaden ɣef tɣessa n uḍris n wullis, deg 

wayen yerzan beṭṭu n tseddarin, tanmeẓla akked usfari aḍrisan. 

   Iswi ad nwali ma ssnen ad d-arun aḍris ummid s uqader n tɣessa n uḍris n wullis s ttawil n 

tesfift n wunuɣen. 

▪ Azwel. 

Deg wayen yerzan tira n uzwel nessukes-d, tuget n yinelmaden, ttarun azwel i yifuras-nsen n 

tira acku d azwel i d-yemmalen asentel ɣef wacu i d-ttmeslayen. Aselmad mi ara iwali azwel 

ad yesԑu tikti tamatut ɣef usentel i d-yewwi unelmad-is. Rnu ɣer waya, deg tuget n yiḍrisen 

iɣaren yinelmaden, ttafen azwel deg yal aḍris d ayen i ten-yettaǧǧan ttarran ɣur-s lwelha.  

Md : Uccen d umeksa, ameksa d lmal-is, uccen d umeksa aɛegun… 

Anagar sin n yifuras n yinelmaden i d-nufa ulac deg-sen azwel. Af 07, af 16. 

Nezmer ad d-nessegzi tira n uzwel, acku tura-asen-d tselmadt tamelmadt-a : 

« Aru azwel i uḍris-ik. » 

Wasmi, i rran ddhen-nsen yinelmaden ɣer tira n uzwel i uḍris-nsen. 

▪ Asigez. 

Deg wayen i yerzan asigez deg yifuras n tira n yinelmaden nessukes-d, tuget n yinelmaden, ur 

ttarran asigez anida iwata, rnu ur ttarran ara lwelha i tira n talɣa tameqqrant. Ugur ameqqran 

yettili-d deg tira n ticcert deg wadeg iwatan. Yella lixsas deg usemres n usigez, llan yiḍrisen 

anida i d-yewwi ad yili uɛeqqa n ubhat ulac-it… Wali tijenṭeḍt uṭ°04. Nezmer ad d-nessegzi 

amatar-a, inelmaden ur ttarran ara lwelha-nsen ɣer temsal-a timeẓẓyanin, mazal ur frizen anda 

ara sersen ticcert, aɛeqqa n ubhat… deg wadeg iwatan. 

▪ Beṭṭu n tseddarin. 

Seg tesleḍt-a nessukes-d, aṭas n yinelmaden i ibeṭṭun aḍris-nsen d tiseddarin, sɛant anamek, 

qudren taɣessa n wullis. Ma d kra n yinelmaden ferqen aḍris-nsen ɣef snat n tseddarin, ttarun 

kan war ma uɣalen ɣer tseddart tamaynut. Seg tama-nniḍen, llan kraḍ n yifuras (Af 03, af 05, 

af 07) i yettwarun d yiwet n tseddart kan 

Nezmer ad d-nini ɣef umatar-a, yettuɣal ɣer lixsas n usemres n yisuraz n tenmeẓla akked 

tnumi n tira n yiḍrisen. Dɣa, yessefk ɣef uselmad ad yettak i yinelmaden-is ad ttarun iḍrisen 

yal taggara n tegzemt s useɣti n tuccḍiwin i xedmen iwakken ad ḍefren ilugan iwatan ama deg 

tira am deg tɣessa n uḍris. 

▪ Tanmeẓla gar tektiwin. 

   Nessukes-d seg tesleḍt n umatar-a, ɣur kra n yinelmaden tella tenmẓla deg uḍris-nsen seg 

tazwara almi d taggara-s. Md : Af 08, af 11, af 12, af 17. Ma d kra-nniḍen, sexlaḍen kan gar 

tekti d tayeḍ, ulac asezdi. Md : Af 01, af 05, af 18… 

   Seg tama-nniḍen, sḍis (06) n yifuras n yinelmaden ulac deg-sen akk tanmeẓla, aḍris-nsen 

yerwi akk, ulac deg-s amseḍfer n tektiwin, ffɣen i usatal. Md : Af 03, af 04, af 09, af 10. 

Nezmer ad d-nini tuget n yinelmaden sɛan tazmert n tira, d ayen i d-ibanen deg yiḍrisen-nsen. 

Ma d kra n yinelmaden aha-t ur ttabaɛen ara deg tneɣrit neɣ ur ssawḍen ara ad xedmeɣ assaɣ 

gar tugniwin d uḍris n BD i asen-yettunefken. 

▪ Asfari aḍrisan. 

   Amatar-a aneggaru, icudd ɣer umatar-nni uqbel-is.  Ma tella tenmeẓla ad yili usafari 

aḍrisan. Yettḥulfu yimeɣri yezger-d seg tekti ɣer tayeḍ, seg yisali ɣer wayeḍ. Asfari-ya, 

yewwi-d ad yeḍfer asentel amatu n uḍris.  

Seg tasleḍt-a nessaweḍ, tuget n yinelmaden uran-d aḍris i yesɛan asatal. Wwin-d yinelmaden 

amaynut yeɛni snernan asentel-nsen. Ḍefren taɣessa n wullis, rnan sugnen-d tigawin i yellan 

deg tesfift-nni n wunuɣen akken ilaq. 

   Ukkuẓ n yifuras n yinelmaden kan i nufa ulac deg-sen asfari aḍrisan, rwin ulac anamek, ulac 

amaynut, tifyar-nsen ur llint ara deg tseddast n tmaziɣt. Md : Af 03, af 09, af 10, af 18. 

Nezmer ad d-nessegzi, asemres n BD tettili d afus n tallelt i yinelmaden deg useggem n 

tektiwin-nsen, d wallus n kra n tedyant acku amseḍfer n tugniwin-nni i ten-yettaǧǧan ad d-

farsen aḍris war ma xedmen lǧehd d ameqqran.  

Tasemlilt 

Nfuk tasleḍt n yimataren tura, ad nɛeddi ɣer usissen n yigmaḍ iɣer nessaweḍ iwakken ad nẓer 

tizemmar i sɛan yinelmaden s useqdec n tesfift n wunuɣen deg usenfali s tira. Ihi igmaḍ d wi :  

Nessaweḍ deg tesleḍt n yifuras n tira n yinelmaden s ttawil n BD, inelmaden, sɛan aṭas n 

tzemmar i yemgaraden (tigzi, afares), tuget-nsen ssnen ad d-arun aḍris n wullis ɣas akken, ugtent 

tuccḍiwin n tira maca deg wayen yerzan tira n uḍris am yiferdisen n tutlayt, taɣessa n wullis akked 

usuddes-is yella wayen i yufraren, yella usnerni n tektiwin akked tegzi n tmacahut. 

Agmuḍ aneggaru iɣer nessaweḍ, tisfifin n wunuɣen ttɛiwinent inelmaden deg ufares-nsen aḍrisan 

acku nessukes-d, iḍrisen i d-uran yinelmaden lhan, sɛan tanmeẓla, ttwasuddsen-d akken iwata, 

qudren taɣessa n wullis. Dɣa, nezmer ad d-nini tasfift n wunuɣen d allal asnalmudan iwatan i ulmad 

n tutlayin. Yessefk ɣef yiselmaden ad sqedcen asalel-a deg uselmed-nsen ladɣa deg yirmad n tegzi d 

tira. 

Taggrayt n yixef 2 

   Aḥric amezwaru n tesleḍt yerza tasleḍt n yinefkan n tannayt i nexdem ɣef usenfali s tira s ttawil n 

tesfift n wunuɣen iwakken ad nwali ma xeddment-d tesfifin n wunuɣen timegleyt daxel n tneɣrit, 

nessaweḍ ɣer taggara n tesleḍt tella tmegleyt, yella unecraḥ gar uselmad d yinelmaden acku tisfifin 

n wunuɣen d tasekka tamaynut. Rnu, tgellu-d s lebɣi akked tedfi n ulmad. 

Tin ɣur-s, deg uḥric wis sin n tesleḍt n yifuras n yinelmaden ɣef ufares s tira s ttawil n BD, 

nessukes-d yella ɣur yinelmaden usenfali aḍrisan, iḍrisen-nsen deg-sen tanmeẓla d usfari aḍrisan, 

gerrzen, s umata ssawḍen ɣer ufares n uḍris n wullis i yelhan. 

Iswi n leqdic-a, ad nwali ma yella BD d allal igerrzen i tira. Rnu, ma yella yettuneḥsab d 

allal i d-ixeddmen lebɣi n ulmad.  Agnu i d-nefka d wa : « S wacu i d-igellu usemres n tesfift 

n wunuɣen deg tira n tutlayt n tmaziɣt deg uswir wis sin n uɣerbaz alemmas ? » 

Iwakken ad d-nerr ɣef usteqsi-ya, nessumer-d snat n turdiwin-a :  

➢ Tasfift n wunuɣen, tgellu-d s tmegleyt d tedfi n ulmad. 

➢ Tasfift n wunuɣen, tettɛiwin inelmaden deg ufares-nsen n tira. 

I usidet n turda tamezwarut, nexdem tannayt deg tneɣrit iwakken ad nẓer anezwu n tneɣrit 

s usemres n tesfift n wunuɣen. Seld tasleḍt i nexdem i tfelwit n tannayt d yigmaḍ iɣer 

nessaweḍ deg tesleḍt. Nufa-d, tettili tmegleyt ɣur yinelmaden d unecraḥ s waṭas deg tneɣrit s 

useqdec n tesfifin n wunuɣen, aṭas n yinelmaden iwumi yeɛǧeb lḥal, ttekkin deg ulmad-nsen 

war akukru. Ihi turda tamezwarut i leqdic-a, tseḥḥa. 

Ma d asidet n turda tis snat, nexdem tasleḍt i yifuras n yinelmaden ɣef usenfali s tira s 

ttawil n tesfift n wunuɣen. Iswi ad nwali ma tettɛiwin BD inelmaden deg ufares-nsen aḍrisan. 

Nufa-d, tuget n yinelmaden uran-d ifuras gerrzen, sɛan taɣessa n wullis, anagar ukkuẓ n 

yifuras ur nelhi ara, xussen.  S waya, ad d-nini turda tis snat n umahil-a, twata acku ttɛiwinent 

tisfifin n wunuɣen inelmaden deg ufares-nsen n tira. 

S wakka, nessaweḍ ɣer tririt ɣef usteqsi agejdan d usidet n turdiwin i d-nessumer ɣef 

usentel n tezrawt-a : « Tamlilt n tesfift n wunuɣen deg usnerni n tezmert taḍrisant n tutlayt n 

tmaziɣt, aswir wis sin n uɣerbaz alemmas. » 

Nezmer ad d-nini ihi tisfifin n wunuɣen d allal asensegmi i d-igellun s lebɣi d tedfi n 

ulmad acku teslalay-d tawnafit ɣur yinelmaden. Rnu, tettekkes akukru i yinelmaden, 

ssenfalayen s tlelli, lemden s tefses. Aya merra yettaǧǧa-ten ad ffɣen i unezwu-nni ideg uɣen 

tanumi.  

Seg tama-nniḍen, tettɛiwin-iten deg ufares-nsen aḍrisan acku unuɣen akked tugniwin i 

yellan deg BD, ttaǧǧant inelmaden ad sugnen, ad d-farsen akken iwata.  

Γer taggara, tasfift n wunuɣen d allal asensegmi i izemren ad iɛiwnen iselmaden akked 

yinelmaden deg uselmed-almad.  

    Tasfift n wunuɣen d allal asnalmudan i d-yewwi ad yettwasselmed deg yiɣerbazen acku 

ixus mliḥ deg uselmed n tmaziɣt ma nezmer ad d-nini ulac-it. 

Asentel-a d amaynut deg tutlayt n tmaziɣt, nessaram ad ilin yimahilen-nniḍen fell-as sya 

ɣer sdat, ad ilint tezrawin n Duktura iwakken ad kemmlen amecwar n BD s tmuɣliwin-nniḍen, 

s telqi ugar. 

• LOUCIF Ouarda akked TITOUAH Thiziri, 2018, Aselmed n tesfift n wunuɣen deg 

uɣerbaz amenzu, aswir wis semmus, Tazrawt n Master, Tasdawit n Bgayet. 

1. BOUDRIS Belaid, 1993, Tamawalt usegmi : vocabulaire de l’éducation Français-Tamazight, 

RABAT, Maroc. 

2. MAMMERI Mouloud, 1990, Amawal n tmaziɣt tatrart, Tamaziɣt-Tafransist, Tafransist-

Tamaziɣt, Aẓar, Bgayet. 

3. DALLET J.M, 1985, Dictionnaire Français-Kabyle, Selaf, Paris. 

4. MANSOURI Habib Allah, 2004, Amawal n tmaziɣt tatrart Français-Tamaziɣt, Haut-

Commissariat à l’Amazighité. 

5. MAZED Dahmane, 2003, Amawal Amatu n Tfizikt Tatrart Tafransist-Taqbaylit, Tizrigin Asafu. 

6. BERKAI Abdelaziz, 2009, Lexique de la linguistique, Français-Anglais-Tamazight, Achab, 

Tizi-Ouzou. 

Tamaziɣt Tafransist Asegzawal Asebter 

Agan Actif 6 56 

Aglawi Horizontal 2 99 

Akala Processus 1 92 

Akatar Cadre 2 75 

Aɣanib Style 2 126 

Asalel Support 6 197 

Asekkil Caractère 4 24 

Aslales Onomatopée 6 128 

Awennit  Commentaire 2 78 

Imtettu Elliptique 6 88 

Sniref (tesnirif) Favoriser 2 95 

Tadfi Plaisir 2 50 

Taflest Confiance 2 50 

Tafulment Autonomie 6 65 

Taklut Peinture 2 52 

Talwiḥt  Planche 3   186 

Tamelmadt Consigne 1 37 

Tamlilt Rôle  1 102 

Tanezzarirt Interaction / Net 

Tasfift  Bande 4 20 

Tasenfert  Cartouche 4 24 

Tawnafit Curiosité 2 57 

Taxxamt Case 5 11 

Tigensas Représentations 2 122 

Tililac  Bulles 3 34 

Timegleyt Motivation / Net 

Udlifakti Idéogramme 6 103 

Deg umecwar n tezrawt-a, neɛreḍ ad d-nawi ɣef usentel i icudden srid ɣer taɣult n 

tesnalmudt n tutlayin, ihi asentel d wa : « Tamlilt n tesfift n wunuɣen deg usnerni n tezmert 

taḍrisant n tutlayt n tmaziɣt. Aswir wis sin n uɣerbaz alemmas. » Iswi-s, ad nwali s wacu i d-

igellu usemres n tesfifin n wunuɣen deg ufares n tira n tutlayt tamaziɣt. 

Tazrawt-a, ilaq ad tesɛu udem ussnan. S wakka, nebḍa-tt ɣef sin n yixfawen, amezwaru d 

tiẓri d tesnarrayt ma yella d wis sin d tasleḍt n yinefkan n ugmar. 

Deg tazwara, Ixef n teẓri, nebḍa-t s timmad-is ɣef sin n yiḥricen. Amezwaru, yerza akk 

timiḍranin i icudden ɣer usentel n umahil-a ; tasfift n wunuɣen d allal n ulmad ma yella d 

aḥric wis, yerza tarrayin n ugmar n wammud n yinefkan, anida i nexdem tannayt deg tneɣrit s 

useqdec n tesfift n wunuɣen akken ad nẓer ma slalyent-d timegleyt, ad nwali s umata anezwu 

n tneɣrit s tsekka-ya n ulmad. Seg tama-nniḍen, nexdem tasleḍt i yifuras n yinelmaden i d-

uran s ttawil n BD iwakken ad nwali ma tettɛiwin-iten deg ufares-nsen aḍrisan. 

Tin ɣur-s, nɛedda ɣer yixef wis sin, ixef n tesleḍt n yinefkan i d-negmer. Nebḍa-t ɣef sin n 

yiḥricen. Deg umezwaru, nexdem tasleḍt n yinefkan n tannayt. Deg wis sin, nexdem tasleḍt n 

yifuras n yinelmaden. 

Γer taggara n tezrawt-a, nessukes-d tasfift n wunuɣen teslalay-d ɣur yinelmaden timegleyt 

akked tedfi n ulmad. Rnu daɣen, tettɛiwin-iten deg ufares-nsen n tira acku BD d allal 

asensegmi i yelhan ad yili deg uɣerbaz. 

Awalen-isura : 

Tasfift n wunuɣen, BD, unuɣ, tugna, urar, asnulfu, timegleyt, tazmert taḍrisant.



 

 

 


